
Аңлатма язуы
1992 елның 8 июлендә кабул ителгән “Татарстан Республикасы халыклары телләре турында”гы Татарстан Республикасы Законы нигезендә татар һәм рус телләре тигез хокуклы дәүләт телләре булып расланды. Мәгариф министрлыгы җитәкчелегендә  бик кыска вакыт эчендә нәтиҗәле эш оештырылды: рус телендә сөйләшүче балаларга татар теле укытуны оештыру буенча махсус программалар, дәреслекләр, методик әсбаплар, дидактик материаллар әзерләнде, бу юнәлештә билгеле бер тәҗрибә тупланды, психологик, педагогик нәтиҗәләр ясалды. Бүгенге социолингвистик ситуациядә һәм гомуми белем бирүнең федераль дәүләт стандартлары тормышка ашу кысаларында рус телле балаларны татарча сөйләшергә өйрәтү буенча яңа программалар эшләү зарурлыгы килеп басты.
 Тәкъдим ителгән “Гомуми белем бирү мәктәпләрендә рус телле балаларга татар телен комуникатив нигездә укыту программасы”  психология, педагогика фәннәренең яңа казанышларына таянган һәм тел өйрәтү процессында  методик стандарт итеп кабул ителгән коммуникатив технология нигезендә укыту принципларын исәпкә алып төзелде.
      Программа аңлатма язуыннан һәм төп өлештән тора. Программаның аңлатма язуында татар теле укытуның максатлары, программа эчтәлеген сайлауның төп принциплары, гомуми урта белем бирү мәктәбенең һәр баскычында сөйләм эшчәнлеге төрләре буенча укучыларның нинди белем күнекмәләренә ия булырга тиешлеге күрсәтелде. Төп өлештә һәр сыйныфта  татар теле өйрәнүнең тематик эчтәлеге, лингвистик материал күләме, аларның укыту сәгатьләренә  бүленеше, белем һәм күнекмәләрен бәяләү нормалары күрсәтелде.
Һәр баланың үзләштерү мөмкинлеге аның табигый индивидуаль үзенчәлегенә нигезләнгән. Программага һәм дәреслеккә кергән һәрбер материалны барлык балаларның да бердәй үзләштерүе мөмкин  түгел һәм моны таләп итәргә ярамый. Үзләштерү сыйныфтан сыйныфка ныгый бара. Шуңа күрә программага һәм дәреслеккә материал тематик-концентрик принципка (бер үк темаларның сыйныфтан-сыйныфка киңәйтелеп кабатланышы) нигезләп тупланды. Үткән материалны кабатлау дәреслек эчтәлегендә оештырылырга тиешлеген истә тотып, программада һәр сыйныф буенча бары тик яңа лингвистик материал һәм  сөйләм үрнәкләре генә күрсәтелде. 

I. Рус телле балаларга татар теле укытуның төп максатлары
Билгеле булганча, укытуның максаты җәмгыять тарафыннан куелган социаль заказ белән билгеләнә. Татарстан Республикасының белем бирү системасына куйган төп бурычы - иҗади фикерләүче, инициативалы, иҗтимагый тормышта актив катнашучы, белемле һәм ике дәүләт һәм чит телләрдә дә иркен сөйләшеп аралашучы билингваль (полилингваль) шәхес тәрбияләү.
    Рус телле балаларга татар теле укыту максаты киңкырлы һәм ул берничә аспекттан тора: танып белү, үстерү, тәрбия, белем бирү.
1. Танып белү максатының эчтәлеге
Татарстан Республикасында яшәүче һәр милләт кешесенә, үз халкы тарихыннан тыш, шушы төбәктә төп халык булып саналган татар халкы мәдәниятен, гореф-гадәтләрен, тарихи үткәнен, бүгенгесен, киләчәген белү зарур. Татар халкы белән кулга-кул тотынып яшәргә әзерләнүче һәр кеше бу халыкның бәйрәмнәрен, традицияләрен аңларга, хөрмәт итәргә, әдәбият-сәнгать вәкилләренең иҗади казанышлары белән үзенең рухи үсешен баета алу мөмкинлегеннән файдаланырга тиеш. Программа эчтәлеге телгә өйрәтү процессын бала өчен “башка дөньяга тәрәзә ачу” (И.Л.Бим) булырлык һәм шуның аркылы аның үз яшәешен дә тулырак аңлавына ярдәм итәрлек итеп сайланды. 
	Татар исемнәрен, Татарстанның табигатен, җирлеген, топонимикасын дөрес әйтә белергә өйрәтү, аларның семантикасы белән кызыксындыру, балалар фольклоры, татар халкы авыз иҗаты, әдәбият-сәнгать вәкилләре белән беренчел таныштыру - башлангыч этапта танып белү максатының төп эчтәлеген тәшкил итә. Урта звенода Татарстанда яшәүче милләтләр, Татарстан символикасы, башкалабыз Казанның тарихы, бүгенге йөзе, Татарстанның территориясе, географик урыны, экономик бәйләнешләре, татар сәнгатенең төрле тармаклары буенча билгеле булган шәхесләр, Бөек Җиңүгә Татарстанның өлеше турында укучыларның татарча сөйләшеп аралаша алулары төп максат итеп куелды.
Югары сыйныф укучылары, нигездә, 1-9 сыйныфта алган белемнәрен киңәйтәләр, тулыландыралар. Аларның алда аталган темалар һәм Татарстанның югары уку йортлары, яңа экономик үсеш дәрәҗәсе, дөньякүләм аренада бүгенге урыны, бөтендөнья спорт үсешенә керткән өлеше, Татарстандагы яшьләр хәрәкәтләре турында иркен аралашуга чыгулары максат итеп куела.
2. Үстерү максатының эчтәлеге
Белем бирү максаты методика фәнендә бик озак еллар буе беренчел дәрәҗәдәге максат итеп саналды. Ләкин дидактик максатларның башкаларын икенчел дәрәҗәдә дип карау, киресенчә, белем бирү максатының тиешле дәрәҗәдә тормышка ашырылмавына китерде. Шәхеснең белемле булуы, тәрбиялелеге, аның фикерләү сәләте үсеше дәрәҗәсеннән дә тора. Укыту процессында үстерү, тәрбия максатларын даими күзаллап эшләү - укытуның практик ягы уңышлылыгының алшарты (Л.С.Выготский). Бу хакыйкатьне балаларның белем алу эшчәнлегенең барлык этапларында да истә тоту зарур.
Балаларның психик үсешен түбәндәге юнәлешләрдә үстерүгә аеруча игътибар таләп ителә:
- фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дидуктив фикерләү; 
- хәтерне үстерү (ихтыярый, ихтыярсыз), игътибарлылыкны үстерү;
- аралаша белү сәләтен үстерү (аралашучанлык, хислелек, эмпатия хисләре);
- ихтыяр көче, максатчанлык, активлык кебек сәләтләрне устерү.
Программага сайланган эчтәлек нигезендә сөйләм эшчәнлегенең барлык төрләре буенча да эш оештырганда бу максатлар беренче планга куела.

3. Тәрбияви максатның эчтәлеге
Укучыларның тиешле дәрәҗәдәге тәрбиялелегеннән башка укыту процессын оештыру мөмкин түгел. Әлбәттә, укытучының шәхси сыйфатлары, укучы белән махсус оештырылган мөгамәләсе укыту-тәрбия процессында зур роль уйный. Ләкин, тәрбия процессы, беренче чиратта, укытуның эчтәлеге һәм методлары белән бәйле. Шуңа күрә программа эчтәлеген сайлаганда, материалның тәрбияви мөмкинлекләрен исәпкә алу - авторларның беренчел бурычы булды. Балаларның яшь үзенчәлекләренә туры килгән, аларны кызыксындырган мораль проблемаларны үз эченә алган эчтәлек, беренчедән, укыту процессында тәрбияви функция башкарса, икенчедән, турыдан-туры коммуникатив мотивация туу белән бәйле. 
Уку эшчәнлеген мотивлаштыру юнәлешендә эшләүче галим А.К.Маркова фикеренчә, эчтәлегендә әхлакый проблемалар булган текстлар үзләре үк коммуникатив мотивациягә ия, шунлыктан аралашу ситуациясе булдыру әллә ни кыенлык тудырмый. Башка милләт вәкилләренең күңелен яулардай, аларда гомумкешелек әхлакый сыйфатларны тәрбияләрдәй татар әдәбияты өлгеләре белән таныштыру да шушы ук максатка буйсындырылды һәм сөйләшү-аралашуга алып чыгуга кулайрак булган әдәби әсәрләрнең авторлары тәкъдим ителде. Программаның ачык характерда булырга тиешлеген исәпкә алып, әдәби әсәрләр үзләре күрсәтелмәде, ә авторларны санап чыгу белән чикләнде.
Укучыларның кабул итү мөмкинлекләрен исәпкә алып, аралашу-сөйләшү проблемаларына туры килгән әдәби әсәрдән төрле өзекләр сайлауны дәреслек авторларына калдыру - методика фәнендә эчтәлек сайлауда программа авторы монополиясеннән котылуның бер юлы дип күрсәтелә.
4.  Белем бирү максатының эчтәлеге
Укучыларның  татар теле буенча лексик, грамматик күнекмәләре филологик белемнәр суммасы дәрәҗәсендә генә калмыйча, ә сөйләм эшчәнлегенең барлык төрләрендә дә аралашуда кулланырлык дәрәҗәгә җитүе зарур. Ягъни, укучылар, нинди дә булса сүзне, я грамматик категорияне тану, аеру, аңлау, тәрҗемә итү дәрәҗәсендә генә түгел, аларны аралашу максатында мөстәкыйль кулланырлык дәрәҗәдә өйрәнергә тиешләр. Шул вакытта гына татар телен дәүләт теле буларак өйрәнү бурычы үтәлә.
Укучының гомуми урта белем бирү мәктәбен тәмамлаганда сөйләм эшчәнлеге төрләре буенча түбәндәге белемнәргә ия булуы күздә тотыла.

Башлангыч этап
Тыңлап аңлау
Укытучының дәрес, уен ситуацияләре белән бәйле сорауларын, күрсәтмәләрен аңлау;
тыңлаганда җөмлә, сүз чикләрен билгеләү, интонацияне аеру;
сүзләрне, сүзтезмәләрне, җөмләләрне, грамматик формаларны бер-берсеннән ишетеп аера белү.
сүзләрне, җөмләләрне тыңлап тәрҗемә итә белү;
ишеткән сөйләмнең, җөмләнең эчтәлегенә төшенү. 
Диалогик сөйләм:
Өйрәнелгән эчтәлек нигезендә әңгәмәдәшең белән контакт урнаштыра, сорау куя, җавап бирә, кире кага, раслый белү;
программада күрсәтелгән темалар буенча укытучының сорауларына жавап бирү һәм сораулар куя белү;
дәреслектә бирелгән үрнәк диалогларны сәнгатьле итеп уку, сөйләү һәм охшаш диалоглар төзү, программада күрсәтелгән коммуникатив максатлар буенча әңгәмәдә катнаша алу.
	Монологик сөйләм
Җанлы һәм җансыз предметларны, рәсем, картина эчтәлеген сурәтләп сөйли белү; 
тәкъдим ителгән план, терәк сүзләр ярдәмендә укылган өзек яисә караган рәсем буенча, өйрәнелгән җөмлә төрләрен файдаланып, хикәя төзү;
укыган хикәяләрнең эчтәлеген сөйли белү;
үзе, гаиләсе һәм дуслары турында кечкенә информация бирә белү.

Уку
Татар алфавитындагы хәрефләрне таный белү; 
хәреф-аваз системасын аера, татар теленә хас булган авазларны дөрес әйтеп укый белү;
дәреслектә уку өчен бирелгән җөмләләрне, текстларны дөрес интонация белән укый белү;
тексттагы тыныш билгеләренә карата тиешле пауза һәм интонацияләрне үтәү,өтерләр янындагы сүзләрне тиңдәшлек, эндәшү интонацияләре белән уку;
укыган материалның эчтәлегеннән кирәкле мәгълүматны аерып ала белү;
кечкенә күләмле шигырьләрне яттан сөйләү;
укыганда сүзлекләр куллана белү.
Язу
Татар алфавитындагы хәрефләрне дөрес, матур яза белү;
дөрес күчереп язу күнекмәләрен булдыру;
бәйрәмнәр белән котлау, чакыру кәгазьләре язу;
конверт һәм дәфтәр тышына яза белү; 
программада күрсәтелгән темалар буенча, терәк сүзләр кулланып, хикәя язу күнекмәләре формалаштыру.

5-9 нчы сыйныфлар 
Тыңлап аңлау 
Төрле төрдәге тыңлап аңлау күнегүләрен үти белү;
сүзләрне, җөмләләрне аңлап тәрҗемә итә белү; тәкъдим ителгән текстны тыңлап, эчтәлеге буенча сорау бирә, сорауларга җавап бирә белү; 
зур булмаган аутентив яки адаптацияләнгән  әдәби әсәрләрдән өзекләрне, информацион характердагы текстларны, газета-журналлардан мәкаләләрне тыңлап аңлап, эчтәлеге буенча фикереңне әйтә, аралашуга чыга белү;
Сыйныфташларыңның сөйләмен тыңлап аңлау һәм аларга үз фикереңне аңлата белү, алар белән әңгәмә кору, әңгәмәдә катнаша белү.
Диалогик сөйләм
Сорау, җавап, килеш(мә)ү, шикләнү һәм башка репликаларны дөрес кулланып, әңгәмә кору, сөйләшә белү;
аралашуда катнаша, аны туктата һәм яңадан башлый белү; 
парда, төркемдә сөйләшү барышында үз фикереңне аңлата, раслый, дәлилли белү, ситуация аңлашылмаганда, сорау биреп, сөйләм барышын ачыклый белү;
терәк схемалар кулланып, ситуация буенча әңгәмә кора белү;
татар сөйләм этикеты үрнәкләреннән урынлы файдаланып әңгәмә кору, сөйләшә белү.
Монологик сөйләм
Программада тәкъдим ителгән темалар буенча тиешле эзлеклелектә текст төзи һәм аның эчтәлеген сөйли белү;
конкрет ситуациягә үз карашыңны, төрле вакыйгалар, яңалыкларны хәбәр итә белү;
монологик сөйләмдә кереш, эндәш сүзләрне кулланып, орфоэпик һәм грамматик нормаларны саклап, үз фикереңне төгәл җиткерә белү;
өйрәнгән текстны үз сүзләрең белән сөйләп бирә белү;
өйрәнгән шигырьләрне яттан сәнгатьле сөйли белү.
Уку
Программада тәкъдим ителгән текстларны, татар теленең әйтелеш нормаларын саклап, сәнгатьле һәм аңлап уку;
текстның эчтәлегенә нигезләнеп, контекст буенча яңа сүзләрнең мәгънәсен аңлый белү;
таныш булмаган текстны эчтән укып, аның төп фикерен таба белү;
таныш булмаган сүзләрнең, төзелмәләрнең тәрҗемәсен сүзлектән таба белү.

 Язу
Өйрәнелгән темалар буенча актив куллануда булган  сүзләрне дөрес яза белү;
конкрет бер тема буенча хикәя төзи белү;
прагматик текстлар (рецептлар, белдерүләр, афиша һ.б.), эпистоляр жанр текстлары (шәхси һәм официаль хатлар, котлаулар һ.б.) яза белү;
үзеңне борчыган проблемага карата үз фикерләреңне язмача җиткерә белү;
тәкъдим ителгән текстның эчтәлегенә нигезләнеп, аны үзгәртеп яки дәвам итеп яза белү.
10 - 11 нче сыйныфлар 
Тыңлап аңлау
Әңгәмәдәшеңнең татарча сөйләмен тулысынча аңлау;
теле-радио тапшыруларын тыңлап, өлешчә аңлау.
Диалогик сөйләм
Аралашу процессында төрле репликаларны кулланып, үз фикереңне әңгәмәдәшеңә аңлата белү;
конкрет проблема буенча әңгәмәдәшең белән бәхәсләшә һәм үз фикереңне дәлилли белү;
программада тәкъдим ителгән проблема буенча әңгәмәдәшләрең белән иркен аралашуга чыгу.
Монологик сөйләм
Җанлы сөйләмнең төп фикерен атый, аңа үз карашыңны әйтә, яңа мәгълүматны чагыштыра һәм бәяли белү;
гади һәм программада күрсәтелгән кушма җөмләләрне кулланып, тормышта булган хәлләр, ишеткән яңа мәгълүматлар, үзеңне борчыган проблемалар турында хәбәр итә белү;
программада тәкъдим ителгән әхлакый проблемалар буенча үз фикереңне белдерә белү.

Уку
Программада тәкъдим ителгән текстларны, татар теленең әйтелеш нормаларын саклап, сәнгатьле һәм аңлап уку;
укыган текстның эчтәлеген логик бөтеннәргә бүлә белү, план төзи белү;

Язу
Укылган әсәр герое турында үз фикереңне язу;
күргән һәм ишеткән турында хикәяләп язу;
рәсми кәгазьләрне (гариза, автобиография, характеристика, резюме) яза белү; 
әхлакый проблемага карата үз фикерләреңне язу, иҗади биремнәр эшләү.

II. Коммуникатив технология нигезендә төзелгән программага эчтәлек сайлау принциплары.
Коммуникатив технология нигезендә укыту процессын оештыру өчен, бу технология билгеләгән максатларга һәм принципларга туры килгән программа эчтәлеген сайлау таләп ителә. Димәк, коммуникатив технология нигезендә укыту принципларнын ачыклау - программа эчтәлеген сайлау өчен төп критерийлар, норматив база булып тора (Е.И. Пассов, В.Г. Косто-моров, О.Д. Митрофанова, Э.П. Шубин, В.Ф. Габдулхаков һ. б.).
Бу принципларның эчтәлеге нидән гыйбарәт соң?
1. Телне аралашу аша өйрәнү принцибы 
Атаклы психологлар А.Н. Леонтьев, П.Я. Гальперин хезмәтләре күрсәтүенчә, белемнәрне үзләштерү аларны нинди дә булса эшчәнлектә куллану аша бара. Башта белемнәр суммасы булдырып, аннан соң аны практикада кулланырга мөмкин дип уйлау хәзерге дидактика таләпләргә җавап бирми. Сөйләмгә өйрәтү процессы башта аерым сүзләр, грамматик категорияләр өйрәнеп, аннан шулар нигезендә сөйләм оештыру аша барса, бу бик әйләнгеч, нәтиҗәсез юл булыр иде. Коммуникатив технология нигезендә эчтәлек сайлау стратегиясе һәм тактикасы түбәндәгедән гыйбарәт була: башта балаларның яшь үзенчәлегенә карап, аларның аралашү сфералары, аралашу ситуацияләре ачыклана, аннан соң ул сфераларда сөйләшүне оештыра алырлык лингвистик материал сайлана. Бу процесс түбәндәге схемада күрсәтелә:

Лингвистик материал сайлау схемасы

Социаль контактлар, аралашу сфералары, ситуацияләрне ачыклау
Ї
Сөйләшү, сөйләм предметын билгеләү
Ї
Сөйләм бурычларын ачыклау
Ї
Тиешле лингвистик материалны сайлау.
Әлбәттә, эчтәлек сайлаганда сөйләм материалының күләмен билгеләү өчен балаларның психо-физиологик мөмкинлекләрен исәпкә алу зарур.
Югарыда әйтелгәннәрне искә алып сайланган материал мәктәптә телгә өйрәтү шартларын телне тормышта куллану шартларына якынлаштыру мөмкинлеген тудыра.
2. Уку процессын индивидуальләштерү принцибы
Россия Федерациянең мәгарифне үстерү доктринасында күрсәтелгәнчә, хәзерге заман белем бирү системасы үсешенең төп юнәлеше  -  укыту процессын укучыларның шәхси ихтыяҗларын, теләк-омтылышларын, индивидуаль-психологик үзенчәлекләрен исәпкә алып оештыру. 
Башлангыч сыйныф укучылары эмоциональ, хәрәкәтчән, тиз арыйлар. Бала материалны үзе өчен кызык булса гына, үзенең шәхси ихтыяҗларына туры килсә генә кабул итә һәм фикерли башлый. Күрсәтелгән психологик үзенчәлекләрнең, һичшиксез, эчтәлек сайлаганда исәпкә алынуы зарур.
 Кечкенә сыйныфларда укыту процессында әкияти, фантастик сюжетлар, кызыклы геройлар белән очрашу, уен элементларын куллану -  тел материалын өйрәнүнең мотивлашкан булуын тәэмин итә.
Урта һәм югары сыйныф укучылары өчен программада эчтәлек әхлакый проблемалар тирәсенә туплана. Әйтик, “Белем һәм тормыш” темасында “Яхшы уку өчен нинди сыйфатлар кирәк?” “Яхшы уку җиңелме?“ проблемалары буенча сөйләшү оештырыла, ә дәреслеккә бу проблемаларны ачыклаган әдәби әсәрләрдән өзекләр сайлана. Аңлашыла, бу әхлакый проблемалар, нигездә, балаларның тормыштагы төрле мөнәсәбәтләренен чагылдыра. Шунлыктан, укучыларда бу мөнәсәбәтләргә карата үз фикерләрен әйтү, димәк, сөйләшергә теләү ихтыяҗы туа. Укучы укытучы кушканга түгел, ә үз теләге, үз ихтыяры белән сөйләм эшчәнлегенә тартыла.
3. Телне актив фикерләү нигезендә өйрәнү принцибы
Белем алу процессын укучыларның актив фикерләвенә нигезләп оештыру психология һәм педагогика фәннәренең алдангы вәкилләре куйган төп таләпләрнең берсе (С.Л. Рубенштейн, И.Я. Лернер, А.М. Матюшкин, М.И. Махмутов, М.Н. Скаткин, И.А. Зимняя,  И.Л. Бим,  Е.И. Пассов, Л.З. Шакирова, В.Ф. Габделхаков, Ф.Ф.Харисов, Р.З.Хәйдәрова).
Психологлар, методистлар фикеренчә, материалны кат-кат кабатлап, ятлап өйрәнүгә караганда, аралашу ситуацияләрендә сөйләм бурычына тәңгәл килгән лексик-грамматик материалны укучыларның мөстәкыйль комбинацияләп сөйләшүе - тел өйрәнү өчен күп мәртәбә нәтиҗәлерәк алым. Димәк, эчтәлектә аралашу ситуацияләре һәм ситуатив күнегүләр системасы булу мәҗбүр. Телне аралашу ситуацияләренә бәйләп өйрәнгәндә укучылар тел өйрәнүнең практик әһәмиятен шундук тоялар, эмоциональ күтәренкелек туа һәм тел өйрәнү процессының мотивлашкан булуын тәэмин ителә. Шуңа күрә программада һәр сыйныфта аралашу өчен коммуникатив максатлар, өлкән сыйныфларда аралашу проблемалары күрсәтелеп барды. Лингвистик материал һәм сөйләм үрнәкләре программада нәкъ менә коммуникатив максаттан, аралашу проблемаларыннан чыгып билгеләнде.
4. Телне функциональ төстә өйрәнү принцибы
Коммуникатив методикага беренче нигез салучылардан булган Э.П. Шубин мәктәптә ана  булмаган телне өйрәтү процессында грамматик материалны академик грамматика эзлеклелегендә һәм тирәнлегендә өйрәнүне мәҗбүр итеп куймый. Функциональ принцип нигезендә программага грамматик материал түбәндәге таләпләр буенча сайлана:
-  грамматик материал коммуникатив максаттан, аралашу хаҗәтеннән  һәм куллану ешлыгыннан чыгып билгеләнә;
-  грамматик материалның күләме, теоретик авырлыгы укучыларның үзләштерү мөмкинлекләрен исәпкә ала;
-  грамматика, тел берәмлеге буларак түгел, ә сөйләм берәмлеге буларак өйрәнелә; иң беренче чиратта грамматик категориянең формасына түгел, ә аның функциясенә игътибар ителә: хәбәр итү, аңлату, сорау, тәкъдим итү, киңәш бирү, ышандыру һ.б.
Башлангыч этап өчен грамматик материал күрсәтелгән критерийларга таянып сайланды. Берникадәр грамматик материал теоретик формада бирелмичә, ә лексик-грамматик төзелмәләр формасында тәкъдим ителде. Аларны үзләштерү сөйләм ситуцияләре нигезендә оештырыла. Ә җиңелрәк дип саналган грамматик материал филологик формада, кагыйдәләр нигезендә өйрәнелә бара. Ләкин кагыйдәләрне ятлау мәҗбүр түгел, ә күбрәк аралашуда куллануны имитацияләүгә игътибар ителә. 
Урта һәм югары звенода - грамматик материал, нигездә, филологик формада, грамматик кагыйдәләр нигезендә тәкъдим ителде.
5. Ана телен исәпкә алу принцибы
Икенче телне өйрәнү вакытында бала, ихтыярсыз рәвештә, лингвистик материалны ана теле күренешләре белән чагыштыра. Бу - телне үзләштерү процессын җиңеләйтә. Димәк, һәр сыйныфка программа материалын сайлаганда, балаларның ана теле буенча белемнәр системасын исәпкә алу зарур. Яңа грамматик кагыйдәләр бары тик ана телендә өйрәнелгәннән соң гына кертелә бара, ә дәреслекләрдә грамматик кагыйдәләрнең рус һәм татар телендә бирелүе укучыларның белем сыйфатын күтәрүгә зур этәргеч булып тора.
“Күңелле татар теле” укыту-методик комплекты белән
 эшләү үзенчәлекләре.

Рус телендә сөйләшүче укучыларга татар телен дәүләт теле буларак укытуның төп максаты  телне аралашу чарасы буларак үзләштерүне тәэмин итү, көндәлек тормышта, полиэтник җәмгыятьтә үзара аңлашу һәм  хезмәттәшлек итү күнекмәләрен формалаштыру. Татар телен дәүләт теле буларак укыту укучыларны рухи һәм әхлакый яктан тәрбияләү, аларның аралашу культурасын  формалаштыру чарасы, башка халыкларга карата  хөрмәт хисе, мәдәниара диалогка осталык кебек универсаль күнекмәләр булдыру чарасы.
Федераль дәүләт башлангыч белем бирү стандартында күрсәтелгәнчә, төп белем бирүнең  башлангыч этабы гомуми белем бирүнең нигезе һәм, балаларда белем һәм күнекмәләр булдыру белән беррәттән, аларның уку эшчәнлеген формалаштыруга да нигез сала, гомуми уку күнекмәләрен үстерүне төп максатлар рәтенә куя. Татар теле, танып белү чарасы буларак,  укучыларның фикер йөртү,  интеллектуаль һәм иҗади сәләтләрен үстерүгә хезмәт итә. 
 Укыту  методик комплекты ( УМК) аша татар телен  дәүләт теле буларак өйрәнү түбәндәге максатларны   күзаллый:
· башлангыч мәктәп укучысының аралашу даирәсен, аралашу ситуацияләрен исәпкә алып, сөйләм эшчәнлегенең барлык төрләре (тыңлап аңлау, сөйләү, уку, язу) буенча укучыларда коммуникатив компетенция (аралашу осталыгы)  формалаштыру; 
· укучының танып белү мөмкинлекләрен, гомуми уку күнекмәләрен, сөйләм культурасын үстерү; 
·  укучыларның күпмилләтле җирлектә аралашу культурасын  формалаштыру, татар халкының мәдәниятенә, милли үзенчәлекләренә   карата  хөрмәт хисе, мәдәниара диалогка осталык кебек универсаль шәхси күнекмәләр формалаштыру.
· укучыларны  рухи һәм әхлакый яктан тәрбияләү.

 Дүртенче сыйныфта укучы рус телле балаларга тәкъдим ителгән укыту-методик комплекты түбәндәге компонентлардан тора:
1. Дәреслек.
2. Мультимедиа.  
3. Язу дәфтәре.  
4. Дәресләрне планлаштыру.
5. Ишетеп аңлау күнегүләре. 
6. Контроль үлчәү берәмлекләре.
          УМК Федераль дәүләт стандартларының төп положениеләренә һәм психология, педагогика фәннәренең яңа казанышларына таянып, шулай ук тел өйрәтү процессында  методик стандарт итеп кабул ителгән коммуникатив технология принципларын исәпкә алып төзелде.
           Телне аралашу аша өйрәнү принцибы нигезендә УМК өчен материал дүртенче сыйныф балаларының аралашу сфераларын исәпкә алып сайланды. 9-10 яшьлекләр тормышында уку хезмәте, дуслар белән аралашу, ел фасылларына карап уен төрләре, үзе яшәгән җирлек, дүрт аяклы дуслар турында сөйләшү  зур урын алып тора. Балалар шулай ук табигать турында сөйләшергә, әкиятләр тыңларга яраталар. Дәреслеккә түбәндәге аралашу темалары кертелде: “Белем бәйрәме”, “Туган як табигате”, “Хайваннар дөньясында”, “Кышкы уеннар”, “Дүрт аяклы дусларыбыз”,  “Язгы бәйрәмнәр”, “Татарстан республикасы” “Күңелле җәй, ямьле җәй”.
           Шушы темалар буенча сөйләшү өчен, 1-3 нче сыйныфларда үзләштерелгән 400-420 сүзгә 4 нче сыйныфта 125-130 чамасы яңа сүз кушыла. Продуктив лексика якынча 480-500 сүзне тәшкил итә.  Дүртенче сыйныфта укыту процессын оештыру үзенчәлеге шунда: нигездә, алдагы сыйныфларда укучыларга таныш булган аралашу сфераларында сөйләшә алулары тирәнәйтелә.  Татар телен аралашу чарасы буларак үзләштерү нәтиҗәсендә укучыларда полиэтник җәмгыятьтә үзара аңлашу һәм  хезмәттәшлек итү әзерлеге һәм осталыгы тәэмин ителү фаразлана.
                Телне ятлап түгел, ә актив фикерләп өйрәнү принцибы – чит тел өйрәнүдәге төп принципларның берсе. Бу принцип нигезендә уку эшчәнлеген оештыру яңа дәүләт стандартлары таләпләренә туры килә.Укучыларның телне актив фикерләп өйрәнүләре, беренче чиратта, аралашуны хәтерләтүче диалоглар, ситуатив күнегүләр аша тәэмин ителә. Мондый күнегүләр яңа лексик, грамматик материал белән таныштырганда да (бу очракта мотивация, ихтыяҗ тудыру ролен башкара), камилләштерү, мөстәкыйль сөйләм үстерү этабында да кулланыла ала.
Аралашу 				Коммуникатив 		Сөйләм үрнәге
ситуацияләре			бурыч
Вы с другом встретились	           Спроси у друга, есть	                  Синең чаңгың бармы?
на улице				ли у него лыжи;		      Әйдә, чаңгы шуабыз.
					позови его кататься на
					лыжах.
Дәреслеккә, методик ярдәмлеккә кызыклы сораулар, чагыштыруны, анализлауны, логик фикерләүне таләп иткән төрле биремнәр кертелде.  Мондый биремнәрне балалар кызыксынып эшлиләр, шул ук вакытта  өйрәнелгән сөйләм үрнәкләре дә кабатлана.  Дәреслектәге парларла эшләүне таләп иткән, аралашу ситуацияләрендә сөйләм бурычын дөрес аңлап, сөйләм күнекмәләрен формалаштыру максатындагы күнегүләргә аеруча игътибар итү һәм аларны балалар үзләштергәнче  кабат – кабат эшләү уңай нәтиҗәләр бирә.
        Укыту процессын шәхси индивидуальләштерү принцибы. Балаларның истә калдыру сәләтләре төрлечә.  Дәрескә алынган сөйләм материалын дәрес азагында һәр бала да үзләштереп бетермәскә мөмкин. Хәтердә калдыруның индивидуаль үзенчәлекләрен истә тотып, дәреслектәге күнегүләр системасы шундый итеп урнаштырылды,  бер үк материалның бер дәрес дәвамында кимендә 9-10 тапкыр,  аннан соң тема буенча дәресләр дәвамында, шулай ук темалар бәйләнешендә кабатлана баруы тәэмин ителде. Һәр сүзне, өйрәнелгән грамматик категорияне, аралашу өчен кирәкле сөйләм үрнәкләрен системалы кабатлатып бару – УМК ның төп бурычы булды. 
     Телне функциональ төстә өйрәнү принцибы. Бу принцип нигезендә УМКга грамматик материал түбәндәге таләпләр буенча сайланды:
– грамматик материал  коммуникатив максаттан, аралашу хаҗәтеннән  һәм куллану ешлыгыннан чыгып билгеләнде;
–  грамматик материалның күләмен, теоретик авырлыгын билгеләгәндә укучыларның үзләштерү мөмкинлекләре исәпкә алынды;
– грамматиканы сөйләм берәмлеге буларак өйрәнү күздә тотылды: иң беренче чиратта грамматик категориянең формасына түгел, ә аның функциясенә игътибар ителде: хәбәр итү, сорау, риза булу һ.б. Берникадәр грамматик материал теоретик формада бирелмичә, ә лексик-грамматик төзелмәләр формасында тәкъдим ителде. Аларны үзләштерү сөйләм ситуцияләре нигезендә оештырылды. Ә җиңелрәк дип саналган грамматик материал филологик формада, кагыйдәләр нигезендә өйрәнелә барды.
УМК да, Федераль дәүләт башлангыч белем бирү стандартлары таләп иткәнчә, укытуның предмет нәтиҗәләреннән тыш,   һәр тема буеча күзалланган шәхси һәм метапредмет нәтиҗәләр дә күрсәтелде.  Шәхси нәтиҗәләр дигәндә без укучының үзенә һәм үзенең әйләнә- тирәсендәге кешеләргә карата, тормыштагы яшәеш проблемаларына карата формалашкан карашлар кыйммәтен күз алдында тотабыз.   Белем алуның башлагыч этабын төгәлләгәндә түбәндәге шәхси кыйммәтләр формалашкан булу күзаллана:
· шәхесара һәм мәдәниара аралашуда татар телен куллануга уңай караш булдыру һәм аны яхшы өйрәнү теләге формалаштыру;
· әхлакый кагыйдәләрдә ориентлашу, аларны үтәүнең мәҗбүрилеген аңлау;
· әдәби әсәрләрдәге төрле тормыш ситуацияләренә һәм геройларның          гамәлләренә гомүмкешелек нормаларыннан чыгып бәя бирү;
· “Гаилә”, “туган ил”, “мәрхәмәтлелек”, “башкаларга карата түземлелек” төшенчәләрен кабул итү, аларның кадерен белү;
ярдәмчеллек, башка кешеләргә карата кайгыртучан булу.
     Метапредмет нәтиҗәләр дигәндә реаль тормышта туган проблемаларны хәл итү өчен кирәк булган универсаль уку гамәлләрен (регулятив, коммуникатив, танып-белү) күз алдында тотабыз.  Бу гамәлләр уку эшчәнлеген оештыруның һәм төп конпетенцияләр формалаштыруның нигезе булып тора һәм татар теле, танып белү чарасы буларак,  укучыларның фикер йөртү,  интеллектуаль һәм иҗади сәләтләрен үстерүгә хезмәт итә.  Уку дәверендә түбәндәге метапредмет нәтиҗәләргә ирешү күзаллана:
· фикерләүне үстерү белән бәйле психик функцияләр: логик фикерләү, сәбәп-нәтиҗә бәйләнешләрен табу, индуктив, дедуктив фикерли белү;
· классификацияләү  өчен уртак билгеләрне  билгеләү;
· ихтыяр көче, максатчанлык, активлык кебек сәләтләрне формалаштыру;
· үрнәк буенча эшли белү;
· аерым темаларга караган сорауларга җавап бирә белү;
· рәсем буенча җөмләләр, сораулар төзи белү;
· аңлап укый белү;
· укылган яки тыңланган мәгълүматның эчтәлегенә бәя бирә белү;
· уку хезмәтендә үзеңә максат куя, бурычларны билгели белү; 
· эш тәртибен аңлап, уку эшчәнлеген оештыра, нәтиҗәле эш алымнарын таба  белү;
· уку эшчәнлеге нәтиҗәләрен контрольгә ала белү;
· уку хезмәтеңә бәя бирә белү; 
· укудагы уңышларның, уңышсызлыкларның сәбәбен аңлый, анализлый белү 
	· укытучының күрсәтмәләрен аңлап үти белү;
· дәрескә кирәкле уку-язу әсбапларын әзерли белү, алар белән дөрес эш итә белү;
· дәрестә эш урынын мөстәкыйль әзерли белү һәм тәртиптә тоту күнекмәләрен үстерү;
· әңгәмәдәшеңнең фикерен тыңлый,  белән аралаша белү күнекмәләрен формалаштыру;
· аралаша белү сәләтен үстерү (аралашучанлык, хислелек, эмпатия хисләре);
· парларда һәм күмәк эшли белү;
· әңгәмәдәшең белән контактны башлый, дәвам итә, тәмамлый белү.
· 
 Бу нәтиҗәләр дәреснең үстерү һәм тәрбия, белем бирү максаты белән билгеләнәләр. 



        Татар теленә өйрәтүнең предмет нәтиҗәләре (дәрес азагында ул предмет нәтиҗәсенә әйләнә)  календарь-тематик планда коммуникатив максат графасында  дәресләр буенча аерым күрсәтелә барды. Шуны искәртергә кирәк, укытучы дәрес планын, эш программасын төзегәндә, дәреснең белем бирү максатын шушы графага карап ачыкларга тиеш була. Балаларның белем дәрәҗәләрен контрольгә алу да тематик планның шушы графасына нигезләнә. Гомумән алганда, дәреснең структур    төзелеше дә, сайланган күнегүләр системасы да шушы графадагы коммуникатив максатны   (үтәүгә хезмәт итә. 
         Укыту процессының уңышлылыгына тәэсир итә торган әһәмиятле факторларның берсе – ул укучыларның белемен контрольгә алу. Билгеле булганча, контроль укыту процессын регулярлаштыра, ягъни, укытучы контроль төренә карап, үз эшен оештыра. Методика фәне билгеләгәнчә, контроль объекты булып укучыларның аерым сүзләрне тәрҗемә итә белүләре, яисә грамматик категорияләрне аңлый алулары гына була алмый. Контрольнең төп объекты булып укучының өйрәнелгән лексиканы һәм грамматикканы кулланып, мөстәкыйль аралаша алуы тора. Календарь- тематик планның коммуникатив максат графасында күрсәтелгән предмет нәтиҗәләре балаларның белем дәрәҗәсенең, ягъни татарча сөйләшеп аралаша алу күрсәткече булып тора. 
          Федераль дәүләт белем бирү стандартларында “дәреслек системасы” төшенчәсе кертелә.  “Дәреслек системасы” укучының дәреслек белән беррәттән,  мультимедиа,  эш дәфтәре белән дә  тәэмин ителешен күз алдында тота.   
      УМКның бер компоненты булган   мультимедиа ресурсы  уку процессын оештыруда индивидуаль якын килү мөмкинлеген исәпкә алып төзелде. Укучыларга, үзләренең уку мөмкинлекләренә карап, материалга кат-кат әйләнеп кайту, кат-кат кабатлау мөмкинлеге тудырылды.  Бу исә авыр   үзләштерүче балаларга укудагы уңышсызлыклардан котылырга ярдәм итә.          
Татар теле өйрәнүнең  мотивлашкан булуын тәэмин итү йөзеннән, мультимедиа кызыклы биремнәр, хәрәкәт, тавыш, төсләр белән тәэмин ителде.              
Мультимедиадагы интерактив мөмкинлекләр укучының уку эшчәнлегенең мөстәкыйльлеген тудыруны күздә тота: укучы сөйләм эшчәнлеген үзе модельләштерә, үз хаталарын үзе таба, үзе төзәтә. 
Башлангыч сыйныфта укучы балалар ата-аналарның ярдәменә аеруча мохтаҗ. 1-3 нче сыйныф укучыларының ата-аналары өчен төзелгән махсус ярдәмлекне 4 нче сыйныфта да кулланырга мөмкин, чөнки алда ассызыклаганча, 4 сыйныфта, нигездә, 
1-3нче сыйныф тематикасын тирәнәйтеп кабатлау максат итеп куелган. Ярдәмлектә ата-аналарга өйрәнелгән сүзләрнең, төзелмәләрнең, диалогларның тәрҗемәләре, грамматик категорияләргә аңлатма  бирелде.                    Гомумән алганда, УМКның компонентлары укыту процессын яңа стандарт таләпләре нигезендә оештыруда тулы бер системаның үзара бәйләнгән аерым өлешләре буларак хезмәт итә.  
Рус телле балаларны татар сөйләменә коммуникатив технология нигезендә өйрәтү процессы  цикллылыкка корылган.  Цикл – уку материалын диалогик, монологик, ягъни мөстәкыйль сөйләм дәрәҗәсенә җиткерү өчен кирәк булган дәресләр. Дәрес тибы буенча бу дәресләр лексик күнекмәләр формалаштыру дәресләре (ЛКФ) һәм грамматик күнекмәләр формалаштыру дәресләре (ГКФ), лексик-грамматик күнекмәләрне камилләштерү дәресе (ЛГКК), диалогик-монологик сөйләм дәресләре дип атала. Дәресләр циклында татар теле һәм уку дәресләре бердәм, интегратив формада бер дәреслек аша оештырыла, тексттагы лексик-грамматик материал сөйләмдә мөстәкыйль кулланылу дәрәҗәсенә җиткерелә, укучылар материал эчтәлеге буенча спонтан сөйләм татарча аралашу этабына чыгалар. 

Программаның тематик эчтәлеге
1 нче сыйныф (136сәгать)

	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	Әйдәгез танышабыз! (14 сәг.)
Танышу. Бер-береңнең исемен сорау, яшәү урынын әйтү. 1дән 10га кадәр саннар. 

	Әңгәмәдәшең белән контакт урнаштыра, хәлен сорый белү. 
Әңгәмәдәшеңнең яшәү урынын сорый һәм үзеңнең кайда яшәвең турында хәбәр итә белү.
Бер-береңнең яшен, ничәнче сыйныфта укуын сорый, җавап бирә белү. Бергә уйнарга чакыра белү.
	

	 Урман дусларыбыз (6 сәг.) Кыргый хайваннар, аларның исемнәре, яшәү урыннары. Аларны сурәтләү.
	Кыргый хайваннарның исемнәрен атый, санын әйтә белү.
Кыргый хайваннарның кайда яшәгәнен әйтә, аларны сурәтли белү


	Рус халык әкияте “Теремкәй”


	Спорт бәйрәме  (10 сәг.)
 Без команда бирәбез.        Спорт бәйрәмендә катнашу.    
	Иптәшеңә командалар бирә белү. Спорт бәйрәмендә нишләгәнеңне әйтә белү. Дустыңны уйнарга чакыра, кем белән уйнаганыңны әйтә белү.
	

	Мәктәптә (7 сәг.)
Уку - язу әсбаплары. Уку - язу әсбапларының саны, төсе, барлыгы, юклыгы. Мәктәптә уку хезмәте. Мин ничек укыйм?   
	Уку-язу әсбапларының исемнәрен әйтә, үзеңә  сорап ала, иптәшеңә тәкъдим итә, кирәклеген, санын әйтә белү. Мәктәптәге уку хезмәтен атый, үзеңнең, иптәшеңнең ничек укуын әйтә белү.Предметларның урынын әйтә белү.
	

	Йорт хайваннары һәм кошлары (12 сәг.) 
Йорт хайваннары һәм кошлары, аларның исемнәре, яшәү урыннары. Аларны сурәтләү.
	Йорт хайваннарының һәм кошларының исемнәрен әйтә, саный, яшәү урынын әйтә белү

	

	Бакчада (10сәг.)
Яшелчә исемнәре, саны, аларның төсе, тәме. Җиләк-җимешләр, саны, аларның төсе, тәме.
	Яшелчә һәм җиләк-җимеш исемнәрен, санын, аларның төсен, тәмен әйтә, аларны сорап ала белү. Бакчада нәрсә үскәнен, нинди эшләр эшләгәнеңне әйтә белү.
Нәрсә яратканыңны, яратмаганыңны әйтә, сорый белү. Хезмәтенә карап, геройга бәя бирә белү.
	Рус халык әкияте “Шалкан”

	Кыш җитте (15 сәг.)
Кыш билгеләре. Кышкы уеннар.
Яңа ел бәйрәме.

	Кыш билгеләрен әйтә, сорый, һава торышын тасвирлый белү.
Яңа ел  бәйрәме турында сөйли белү. Бәйрәмгә барганыңны, бәйрәмнең кайда булганын әйтә белү. Кышкы уен төрләрен әйтә, уенга чакыра белү. Чана, чаңгы, тимераякларның барлыгын, юклыгын, нәрсә белән шуганыңны әйтә белү.
	“Кыш”

	Сәламәт бул (9 сәг.)
Тән әгъзаларының исемнәре. Табиптә. Шәхси гигиена предметлары.

	Тән әгъзаларының исемнәрен атый, кай җирең авыртканын сорый, әйтә белү. Сәламәт булу өчен киңәшләр бирә белү. Авыру кешенең хәлен сорау, аңа дару, чәй тәкъдим итә белү. Шәхси гигиена предметларының исемнәрен, аларның барлыгын, юклыгын, кирәклеген әйтә,аларны сорап ала белү.

	

	Безнең гаилә (11 сәг.)
Гаилә әгъзалары. Без гаиләдә нишлибез? 8нче Март – әниләр бәйрәме. Язгы көн.
	Гаилә әгъзаларының исемнәрен атый, үз гаиләң турында сөйли белү, иптәшеңнең гаиләсе турында сорый белү. Яз фасылы турында,
язгы көнне сурәтләп сөйли белү Язның ошаганын, ошамаганын әйтә белү. Бәйрәм белән котлый, кемгә бүләк бирүне әйтә белү. 
	Габдулла Тукай “Безнең гаилә”, Фатыйх Кәрим “Яз җитә”

	Татар халык ашлары (8 сәг.)
Татар халык ашлары. Кунакта. 
Табын янында. Туган көн.


	Татар халык ашларының исемнәрен, ризыкларның тәмле булуын, нинди ризыклар яратканыңны, нинди ризык кирәк икәнен, нәрсә белән чәй эчкәнеңне әйтә белү. Кунакларны каршы ала, аларны табынга чакыра белү. Туган көн турында сөйли, туган көн белән котлый белү.
	

	Кибеттә (12 сәг.) 
Ашамлыклар. Ашамлыклар кибетендә. Савыт-сабалар.   Савыт- саба кибетендә. Киемнәр. Киемнәр кибетендә.                                                                                                                                                                                                                                                                                                                                                                                                                                                                                                      
	Ашамлыклар исемнәрен,нәрсә ашаганыңны, эчкәнеңне әйтә, кибеттә сатып ала белү.  Савыт-саба исемнәрен дөрес әйтә белү. Киемнәрнең исемен, төсен, нинди кием кигәнеңне әйтә белү.

	Барый Рәхмәт “Аш вакыты”


	Без шәһәрдә яшибез (8 сәг.)
Шәһәрдә. Безнең шәһәр. Мин транспортта барам.
	Нинди республикада яшәгәнеңне, Татарстан шәһәрләре исемнәрен әйтә белү. Үзең яшәгән шәһәр турында сөйли белү. Нинди транспортта барганыңны әйтә белү. 

	

	Җәй җитә ( 8 сәг.)
Күңелле җәй. Җәйге ял. Без сабантуйга барабыз
	Җәйге табигать, җәйге ял турында сөйли белү. Дусларны Сабантуй бәйрәменә чакыра, бәйрәмдә нишләгәнеңне әйтә белү.

	Габдулла Тукай “Бала белән күбәләк”, “Җәй”.








1нче сыйныф
1. Исемнәрнең берлек һәм күплек саны.
1. Исемнәргә кем? нәрсә? сорауларын куя белү.
1. Исемнәрнең 1, 2,3 затта берлектә тартым белән төрләнеше белән таныштыру.
1. Исемнәрнең урын-вакыт,  юнәлеш, чыгыш килешләре белән танышу.
1. Зат алмашлыкларын берлектә сөйләмдә куллану.
1. -мы/-ме, түгел, -мый/-ми  кисәкчәләрен сөйләмдә куллану.
1. Кайда? Кая? Кайдан? сорауларын кулланып төзелгән сорау жөмләләр белән таныштыру.
1. Микъдар һәм тәртип саннары белән таныштыру (1-20 саннары).
1. Ничә? ничек?нинди? нишли? кайчан? сорауларына җавап бирә белү.
1. Белән бәйлеген исем белән сөйләмдә куллануны таныштыру.
1. Хәзерге заман хикәя фигыльнең 1,2,3 зат формаларын берлектә сөйләмдә куллану. 
1. Боерык фигыльне II затта берлек һәм күплек сан формалары белән таныштыру.
1. Бу күрсәтү алмашлыгын сөйләмдә куллану.
1. Сыйфат+исем төзелмәсен сөйләмдә куллану.
1.  Һәм теркәгечен сөйләмдә куллану.
1. Сан+исем төзелмәсен сөйләмдә куллану.
1. Без – зат алмашлыгын сөйләмдә куллану.
Орфографик и орфоэпик минимум.
1. Сузык һәм тартык авазлар, аларның аермасы. Калын һәм нечкә сузыклар. Яңгырау һәм саңгырау тартыкларны аерырга өйрәнү.
1. Татар һәм рус телләрендәге сузык һәм тартык авазларны чагыштырып, дөрес әйтә белү, транскрипция билгеләре белән таныштыру.
1. Сүзләрне иҗекләргә бүлү, иҗекләп икенче юлга күчерү. Иҗек калыпларына нигезләнгән уку кагыйдәләрен гамәли үзләштерү.
1. Озын һәм кыска сузыкларны сүзләрдә дөрес итеп әйтә белү.
1. Татар хәрефләренең кабул ителгән формаларын дөрес язу.
1. Сүз басымы. Сүзләрдә басымны дөрес кую.
1. Хикәя һәм сорау җөмләләрне интонацион яктан дөрес әйтергә гадәтләндерү. Җөмлә ахырында дөрес тыныш билгеләрен куеп язарга күнектерү.
1. Ялгызлык исемнәрен баш хәрефтән башлап язарга өйрәтү.
1. Матур һәм дөрес язу күнекмәләре булдыру.
1. Боеру максаты белән әйтелгән җөмләләрне аңларга өйрәтү.

                                                                                                        2нче сыйныф (170 сәг.)

	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	Без мәктәпкә барабыз (49 сәг.) 
Беренче сентябрь. Уку-язу әсбапларының барлыгы, юклыгы, кирәклеге. Уку хезмәте.

	Беренче сентябрь турында сөйли, укытучыны, дустыңны бәйрәм белән котлый белү. Бер-береңнең ничәнче сыйныфта укуын сорый, җавап бирә белү. Уку-язу әсбапларының барлыгын, юклыгын, кирәклеген хәбәр итә белү (сорау); үзеңә сорап алу, иптәшеңә тәкдим итү. Предметларны, саннар кулланып, үзеңә сорый белү. 
Бер-береңнең ничәнче сыйныфта укуын сорый һәм җавап бирә белү. Мәктәптәге уку хезмәте турында сорый, сөйли белү, нәрсә эшләгәнне, нәрсә эшләмәгәнне сорый, әйтә белү. 
Укучының уку хезмәтенә бәя бирү.
	Х.Гарданов. “Исәнме сез, иптәшләр”. Рус халык әкияте “Күмәч”. 

	Базарда. (16 сәг.)
Яшелчәләр. Җиләк- җимешләр. Базарда. Көз билгеләре.
	Яшелчә, җиләк-җимеш исемнәрен, төсен, тәмен, нәрсә яратуыңны әйтә белү. Базарга барырга чакыра, кем белән барганыңны әйтә белү. Базарда шелчә, җиләк-җимеш сатып ала белү. Көз билгеләрен, көзне яратканыңны, яратмаганыңны әйтә белү.
Урамга уйнарга чакыра белү.
	

	Мин чисталык яратам” (20 сәг.)
Шәхси гигиена предметлары.
Тән әгъзалары атамалары. Табипта.
	Шәхси гигиена предметларының исемнәрен, аларны кулланып, нәрсә эшләгәнеңне әйтә, сорый белү. Тән әгъзаларын атый белү. 
Табибка кайсы җирең авыртуын әйтә белү. Авыру кешенең хәлен сорау, аңа дару, чәй тәкъдим итә белү.
	

	Кыш җитә (17 сәг.)
Кыш айлары, кыш билгеләре.
Яңа ел бәйрәме. Кышкы уеннар. Кошларга җимлек куябыз.
	Кыш айларын атый, кыш билгеләрен әйтә белү. Яңа ел бәйрәмендә нишләгәнне әйтә, Яңа ел бәйрәме белән котлый белү. Яңа ел бәйрәменә чакыра белү. Кышкы уеннарның төрләрен әйтә, уенга чакыра; тауга барганыңны, кайтканыңны, тауда чаңгы шуганыңны әйтә белү. Җимлек ясаганны әйтә. 
	

	Безнең гаилә” (14 сәг.)
Безнең гаилә. Татар халык ашлары. Өй хезмәте.

	Гаилә әгъзаларының исемнәрен атый, гаиләдә кемнәр, ничә кеше барлыгын, кайда эшләгәнен әйтә белү. Татар халык ашларын атый, нинди ашлар пешергәнне әйтә белү, бер-береңне табынга чакыра, кыстый, ашаганнан соң рәхмәт әйтә белү. Өй хезмәтендә катнашуыңны әйтә  белү. 
	Ш. Маннур “Яратам”.

	Яз килә” (10 сәг.)  
Яз билгеләре. 8 нче Март - әниләр бәйрәме.
	Яз билгеләрен әйтә белү. Урамга уйнарга чакыра, көннең нинди икәнен сорый, әйтә белү. Бәйрәмдә, нинди бүләк биргәнеңне, кемне котлаганыңны әйтә белү.
	Ф.Кәрим. “Яз җитә”

	Минем туган ягым” (17 сәг.)
Минем туган ягым. Татар станның табигате. Татарстан шәһәрләре. Мин авылда яшим.
	Бер-береңнең яшәү урынын сорый һәм кайда яшәгәнеңне әйтә белү. Татарстан шәһәрләренең, елгаларының атамаларын әйтә белү. Нинди транспортта барганыңны әйтә белү. Кайсы шәһәргә барганны сорый белү. Светофорда нинди төсләр барлыгын әйтә,  юл йөрү кагыйдәләрен әйтә белү. Авыл табигате турында сөйли белү. Җәйге уен төрләрен әйтә белү.
	М.Җәлил “Әтәч”

	Кибеттә” (13 сәг.)
Киемнәр кибетендә. Ашамлык лар кибетендә.
	Кием исемнәрен, бәяләрен сорый, нинди кием яратканыңны әйтә  белү. Бер-береңнең киеменә комплимент әйтә белү. Ашамлык исемнәрен, нинди ашамлыклар кирәклеген сорый, әйтә белү. Кибеткә барганыңны һәм нәрсә алганыңны әйтә белү.
	

	Җәй” (10 сәг.)
Җәй җитте. Без Сабантуйга барабыз.
	Җәй көне турында сөйли белү. Каникулны ничек үткәрү турында сөйләшү. Урманда җиләк җыйганыңны әйтә белү. 
	М. Газизов “Балан”



2 нче сыйныф
1. Зат алмашлыкларын күплектә сөйләмдә куллану.
1. Исемнең төшем килеше белән таныштыру.
1. Кем? Нәрсә? кайда? кая? кайдан? нинди? ничек? ничә? ничәнче? сорауларына җавап бирә, аларны кулланып, сорау бирә белү.
1. Исемнәрнең берлек санда тартым белән төрләнешен гамәли үзләштерү.
1. Әле, бик кисәкчәләрен сөйләмдә куллану.
1. Боерык фигыльнең барлык һәм юклык формалары белән таныштыру.
1. Хәзерге заман хикәя фигыльнең 1,3нче зат юклык формасын сөйләмдә куллану.
1. Астында, өстендә бәйлек сүзләрен сөйләмдә куллану белән таныштыру.
1. Хәзерге заман хикәя фигыльнең 1,2, 3нче зат күплек формасын сөйләмдә куллану.
1. Билгеле үткән заман хикәя фигыльнең барлыкта  берлек сан 3 зат формасы белән таныштыру. 
1. Мин, син зат алмашлыкларын юнәлеш килешендә сөйләмдә куллану.
1. 11дән 100 кадәр саннарны сөйләмдә куллану.
1.  Сабын белән юына – төзелмәсен сөйләмдә куллану.
1. Ә теркәгечен сөйләмдә куллану.
1.  Сыйфатның гади дәрәҗәсен сөйләмдә куллану.
1.  Кирәк, кирәк түгел, ярый, ярамый сүзләрен сөйләмдә куллану.


Орфографик и орфоэпик минимум.
1. Сузык авазлар. Калын һәм нечкә сузыклар, аларны дөрес әйтү һәм язу күнекмәләрен камилләштерү.  Сингармонизм законы. Татар теленең үзенчәлекле сузыклары һәм аларны белдерә торган хәрефләрнең дөрес язылышы. Сүзләрне транскрипция билгеләре белән яза белү.
2. Тартык авазлар. Яңгырау һәм саңгырау авазлар. Алар кергән сүзләрне дөрес әйтә һәм язу күнекмәләрен камилләштерү.
3. Татар алфавитын яттан белү.
4. Сүзләрне иҗекләргә бүлү. Укылган иҗекләр санын билгели белү.
5. Аралашу өчен бирелгән темаларга караган сүзләрнең дөрес әйтелешенә ирешү.
6. Җөмлә ахырында тыныш билгеләрен интонациягә бәйле рәвештә кую





















3нче сыйныф (170 сәг.)

	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	Белем бәйрәме (34 сәг.)
Беренче сентябрь – белем бәйрәме. Төсләр. Без диктант язабыз. Без дәрестә. Мин билге алам. Без китапханәгә йөрибез.

	Беренче сентябрь–белем бәйрәме турында сөйли, укытучыны, дустыңны бәйрәм белән котлый белү. Предметларның төсен, санын кулланып, үзеңә сорый белү. Сумкага нәрсә салганыңны, сумкада (партада)нәрсә барлыгын, сумкадан нәрсә алганыңны  әйтә, сорый белү. Үзеңнең, иптәшеңнең нинди билге алганын, диктантта нинди хата барлыгын, өй эшен эшләгәнен, эшләмәгәнен, мисал, мәсьәлә чишкәнен сорый, әйтә белү. Китапханәчедән китап сорый, китапның  нәрсә турында икәнен әйтә белү. Ничә китап укыганыңны әйтә, иптәшеңнән сорый белү. 
	Г.Зәйнашева.  ”Бер атнада ничә көн”, М.Галләмова. “Чын иптәш”, Ш.Галиев. “Онытылган”.

	Көндәлек режим. ( 7сәгать)
Минем көндәлек режимым.
	Вакытны әйтә, сорый белү. Үзеңнең көндәлек режимың турында сөйли белү.
	М.Җәлил “Сәгать»

	Ашханәдә” (18 сәгать)
Без ашханәдә ашыйбыз. Ми нем яраткан ашларым. Безгә кунаклар килә. Без табын әзерлибез.
	Ашханәдә нәрсә пешергәнне, ашаганны, нинди ашлар яратканны әйтә белү. Дустыңның нинди ризыклар яратканын сорый, ашханәгә бергә барырга тәкъдим итә  белү. Кунакларны каршы ала, табынга чакыра белү. Табын  әзерләү тәртибен әйтә, сорый белү. Ашхәнәдә дежур укучы хезмәтен сөйли  белү.   
	Б. Рәхмәт “ Аш вакыты”, Х.Гарданов “Икмәк”, Ш.Галиев “Кунаклар”.

	Без әти-әниләргә булыша быз” (28сәг.)
Г. Тукай - бөек шагыйрь. Минем әти – әнием кем булып эшли? Без өйдә булышабыз. Без табын әзерлибез.



	Г. Тукай турында сөйли белү. Әти-әниләрнең кем булып, кайда эшләвен, профессия исемнәрен әйтә белү. Өйдә үзең эшләгән эшләрне сойли белү, иптәшеңә сорау бирә белү. Өй хезмәтендә катнашуыңны әйтә, эш куша белү. Табынны ничек әзерләү турында сөйли белү. Образларга бәя бирү.


	Г. Тукай «Безнең гаилә» (яттан сөйләү), Ихсан Әхтәм. “Ана рәхмә те”, Ә. Бикчәнтәе ва. “Дәү әнием”, Идрис Туктар. “Авыраяк”, Х.Халиков “Без ничәү?”

	Туган якка кыш килде” ( 23 сәгать)
Яңа ел бәйрәме. Һава торышы. Кышкы уеннар. Каникулда.

	Бәйрәмнең сәгать ничәдә башланганын, Яңа ел бәйрәмендә нишләгәнне әйтә  белү. Һава торышын сорый, әйтә белү. Кышкы уен төрләрен әйтә, уенга чакыра әйтә белү. Чаңгы ярышы турында сөйли белү. Каникулда кайда булганыңны әйтә белү. Геройларга характеристика бирә белү. Сюжетны үзгәртеп,  яңа хикәя төзи белү.
	Җ.Тәрҗеман. “Яшел чыршы”, Ә.Бикчәнтәева “Салкын саф һава”, 

	Шәһәрдә һәм авылда”(  14 сәгать)
Татарстан – минем туган ягым.
 Татарстанда яшәүче милләт ләр. Татарстан шәһәрләре. Без шәһәргә барабыз. Безнең авыл.
	Татарстан шәһәрләренең, елгаларының атамаларын әйтә белү.Татарстанда яшәгән милләтләрне әйтә белү. Кайсы урамда яшәгәнеңне, нинди фатирда торганыңны, мәктәпкә нинди транспортта барганыңны сөйли белү. Шәһәр турында сөйли, үзең яшәгән шәһәрне,  торган йортны сурәтли белү. Нинди транспортта барганыңны әйтә белү. Шәһәргә барырга чакыра белү. Нәрсәдә барганыңны, сәгать ничәдә барганыңны әйтә белү. Авыл табигате турында сөйли белү. Җәйге уен төрләрен әйтә белү.
	

	Әдәпле булыйк” (18 сәгать)
Әдәпле сөйләшү. Телефоннан әдәпле сөйләшү. Туган көнгә чакыру. Табын янында. Без бүләкләр бирәбез. 
	Телефоннан әдәпле сөйләшә белү. Туган көнгә әдәпле чакыра белү. Килгән кунакларны каршылый белү.  Туган көнгә бүләк алып килгәнне әйтә белү, котлый белү. Бер-береңне табынга чакыра, кыстый, ашаганнан соң рәхмәт әйтә белү. 8 нче Март бәйрәмендә нинди бүләкләр бирү турында сөйләшү. Өлкәннәргә урын тәкъдим итә белү. Дустыңның авыруы турында, аңа ярдәм итү турында әйтә белү. 
	Дәрдемәнд. “Өч ул”

	Кечкенә дусларыбыз” (14 сәгать)
Дүрт аяклы дусларны сурәтләү, аларны карау. Минем яраткан песием. Без әкиятләр укыйбыз.
	Этләрнең кушаматын әйтә белү. Этләрне ничек караганны сөйли белү. Үзеңнең этең барлыгын, юклыгын, аны ничек караганны  әйтә белү.  Кешенең характер сыйфатларын әйтә белү. Песиләрнең  тышкы кыяфәтен сорый сөйли белү. Песиең барлыгын, юклыгын, аны ничек караганны сорый,  әйтә белү  Кемнең нәрсә яратканын сорый һәм әйтә белү. 
	М.Галләмова “Дуслар”, М.Җәлил “Маэмай”, татар халык әкияте “Кем нәрсә ярата?”

	Күңелле җәй” (24 сәгать)
Без җәйне яратабыз. Ел фасыллары билгеләре. Җәй җитә. Без җиләккә барабыз. Роберт Миңнуллин – балаларның яраткан шагыйре. Безнең бакча. Җәйге ял. Сабантуй – зур бәйрәм.
	Ел фасылларының билгеләрен әйтә белү. Җәй көне турында сөйли белү. Җәй көне укулар тәмамланганын әйтә белү. Предметларның билгеләрен чагыштырып әйтә белү. Урманга барганыңны, урманда җиләк җыйганыңны әйтә белү. Бер-береңне табынга чакыра, ашаганнан соң рәхмәт әйтә, азыкның тәмле икәнен әйтә белү. Роберт Миңнуллин турында белешмә бирә белү. Бакчада нинди яшелчәләр үскәнен әйтә белү. Бакчадагы эшләрне сорый, әйтә белү. Җәйге ял турында сөйли белү. Су керергә чакыра белү. Сабантуйда катнашу турында сөйләшү.




	“Төсләр” әкияте, Р.Фәйзуллин “Җи ләк кайда күп?”, “Җиләк җыям, как коям”уены, Х.Хали ков “Витаминлы аш”, Р. Миңнуллин 
“К” лар тулган бакчага”.



3 нче сыйныф
1. Исемнең иялек килеше белән таныштыру.
1. Зат алмашлыкларын күплек санда юнәлеш килешендә сөйләмдә куллану.
1. Билгеле үткән заман хикәя фигыльнең барлыкта  берлектә, күплектә 1,2,3 зат формалары белән таныштыру.          
1. Билгесез үткән заман хикәя фигыльнең барлык һәм юклык   формасы белән текст аша танышу. 
1. Уйнарга яратам - конструкциясе белән таныштыру.
1. Синоним һәм антоним сыйфатларны сөйләмдә куллану.
1. Янында, алдында, астында, артында, өстендә, турында бәйлек сүзләрен сөйләмдә куллану.
1. Ләкин, чөнки, шуңа күрә теркәгече кушма җөмләлрнең эчтәлеген аңлап, аларны сөйләмдә куллану.
1. Чагыштыру дәрәҗәсендәге сыйфатлар белән танышу.
1. Сүзнең тамыры, кушымчасын аера белү.
1. Чы/-че- исем ясагыч кушымчалары.
1. Кебек бәйлеген сөйләмдә куллану.
1. Казан шәһәре,  киемнәр кибете - төзелмәләрен белән таныштыру.
1. Аннан соң, һәр, һәркем, барлык, барысы алмашлыклары белән таныштыру.

                                  Орфографик и орфоэпик минимум.
1. Өйрәнелгән лексик берәмлекләрне орфоэпия нормаларына туры китереп әйтүне ныгыту.
1. Алынма сүзләрне дөрес әйтелешен саклап, сөйләмдә кулланырга күнектерү.
1. Укучыларның язу һәм язма сөйләм күнекмәләрен камилләштерү эшен дәвам итү.
1. Ике бертөрле тартык янәшә килгән сүзләрне дөрес әйтү           һәм язу күнекмәләрен булдыру(китте, кайтты).
1. Янәшә килгән ике бертөрле тартык булган сүзләрне икеләтеп әйтергә өйрәтү.
1. я, ю, е хәрефләре сүзләрнең әйтелешен һәм язылышын истә калдыруны булдыру.
1. О, ө хәрефләренең беренче иҗектә генә язылуы.

                                                                                           4 нче сыйныф
	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	 Яңа уку елы башлана (25 сәгать)
Яңа уку елы котлы башлана.Уку – язу әсбаплары. Яңа уку елына әзерлек. Минем эш урыным. Без дәрестә. Без контроль эш эшлибез. Г.Тукай – бөек шагыйрь. Татар теленең хәреф-аваз системасы.
	Беренче сентябрь көне ничек узуы турында сөйли белү. 1 нче сентябрь бәйрәме белән котлый белү. Яңа уку елына нинди уку-язу әсбапларын алу турында, уку-язу әсбапларының барлыгы, юклыгы турында әйтә белү. Татар теленең хәреф-аваз системасын сөйли белү. Дәрес әзерли торган эш урыны турында сөйли белү. Фикереңне дәлилли белү. Нинди предметтан контроль эш икәнен, дөрес эшләгәнне, эшләмәгәнне әйтә белү. Урамга чакыра, чыкмау сәбәбен аңлата белү. Геройларны характерлый белү.
	С. Маршак. “Һәр атнада җиде көн”. Х. Гарданов. “К” хәрефен белегез, “К”ны дөрес әйтегез”. Р. Миңнуллин. “Үсми калган хәреф” Б. Рәхмәт “Хисап мәсъәләләре”.. Г.Тукай .”Эш беткәч уйнарга ярый”.

	Туган як табигате (32 сәгать)
Нәрсә ул табигать? Һава торышы. Дару үләннәре. Кошлар - безнең дусларыбыз. Минем канатлы дустым. 
	Нәрсә ул табигать соравына җавап бирү. Ел фасыллары билгеләрен, айларын, һава торышын әйтә белү. Дару үләннәре исемнәрен, аларның кирәклеген әйтә белү. Кош исемнәрен, бездә кышлаучы, җылы якка китүче кошларны сорый,  әйтә белү. Кошларга ничек булышуың турында сөйли белү. Кошлар турында кыскача мәгълүмат бирә белү.

	Җ. Тәрҗемәнов. Табигать китабы,  Г.Тукай. Елның дүрт фасылы, С.Гәрәева “Көз һәм балалар җыры”, Б.Рәхмәт “Кошлар кит кәндә”, Г. Лотфи. “Песнәк белән Әнисә”. Җ. Тәр җеманов “Чирик”, “Очты, очты...” уены.

	Хайваннар дөньясында (19 сәгать)
Йорт һәм кыргый  хайваннар.  Кыргый хайваннар турында кыскача мәгълүмат

	Йорт, кыргый хайваннарның исемнәрен атый, аларны сурәтли белү.Укылган хикәяләр буенча кыргый хайваннар турында кыскача мәгълүмат бирә белү.
	Ә. Кари. “Тиен”. Г.Тукай. “Ташбака белән куян”. “Яшел энәле керпе” әкияте. А.Алиш “Куян кызы”

	Кышкы уеннар (19сәг.)
Кышкы табигать. Кышкы уеннар. Кар бабай ясау. Яңа ел бәйрәменә барабыз. 

	Кар бабай ясауны сөйли белү. Дустыңны кар бабай ясарга чакыра белү. Кышкы уеннар турында сөйләшү. Дустыңны уенга чакыра белү, чыкмауның сәбәбен әйтә белү. Яңа ел бәйрәменең кайчан башланганын, бәйрәмдә нишләгәнне әйтә белү. Гаиләдә бәйрәмне ничек каршылауны, нәрсәләр пешергәнне сөйли белү. 
	Ә.Ерикәй. “Беренче кар”, Г.Бакир. “Кышкы уен”. Б. Рәхмәт. “Яңа ел килгәч”.  , 

	Минем дусларым (12 сәгать)
Минем дустым. Дуслар арасындагы мөнәсәбәтләр. Чын дуслык. 
	Дустың турында сөйли белү. Дус белән бергә нинди эшләр эшләү турында сөйләшү. Чын дус нинди булуын әйтә, раслый белү. Дустыңа бүләк алуны, аның нинди икәнен әйтә белү. 
	Г.Бәширов “Сылтау”, И.Туктар “Алма”, Д. Аппа кова “Шыгырдавыклы баш маклар”, М. Газизов. “Рәхмәт” 

	Дүрт аяклы дусларыбыз (22 сәгать)
Дүрт аяклы дусларыбызның кыяфәтләре, гадәтләре. Дүрт аяклы дусларыбызга карата мөнәсәбәт.


	Дүрт аяклы дусларыбызның кыяфәтләре, гадәтләре турында сөйли белү. Дүрт аяклы дусларыбызга карата үз мөнәсәбәтеңне белдерә белү. Дүрт аяклы дусларны карау, ашату, алар белән бергә уйнау турында сөйли белү. 
	Р.Мингалим “Дөньяда бер эт бар иде”, Г.Тукай “Кы зыклы шәкерт”,  Г. Мөхә мәтшин “Ак песи”,  Р. Ба тулла. “Чикыл белән Мы рый”. 

	Язгы бәйрәмнәр (18 сәгать)
Язгы табигать. 8 Март – әниләр бәйрәме. Мин әнигә булышам.  Карга боткасы.
	Яз табигатьтурында сөйләшү, зның ни өчен ошаганын, ошамаганын әйтә белү. 8 нче март бәйрәме белән котлау яза, ничек котлаганыңны әйтә белү. Өй хезмәте турында сөйләшә, әти-әниләргә ярдәм итү турында сорый, әйтә белү. Өй хезмәтенә катнашуга карап, геройларга бәя бирү. Карга боткасы турында сөйли белү.
	? “Яз”, Л.Толстой “Әбисе белән оныгы”, , В. Осеева. “Дүрт кыз”, 

	Минем туган илем (12 сәгать)
Татарстанның дәүләт символлары. Татарстанда яшәүче милләтләр.  Без Казанга барабыз. Татарстан шәһәрләре.
	Татарстанның символларын әйтә, сурәтли белү. Татрстанда яшәгән милләтләрнең исемнәрен әйтә белү. Казанга баруың, анда нәрсәләр күрүең, Казанның нинди шәһәр булуы турында сөйли белү. Казанда Кол Шәриф мәчете, Сөембикә манарасы барлыгын әйтә белү. Россия, Татарстан шәһәрләрен атый, аларны сөйләмдә куллана белү.
	

	Чәчәкле җәй, ямьле җәй(18 сәгать)
Җәйге табигать. Җәйге ял. Җиләккә бару. 

	Җәйге табигать турында хикәяләп сөйли белү. Җәй көне кая барганыңны әйтә белү. Урманга, җиләккә бару турында сөйләшә белү. 
	Ш. Галиев. “Җәйге болында”, Г. Нәбиуллин. “Урман сөйләшә”, Р. Корбан. “Җиләктә”., Г.Тукай “Шүрәле” 






4 нче сыйныф
1. Татар телендәге хәреф-аваз системасына анализ бирә белү.
1. Исемнәрнең килеш кушымчаларын сөйләмдә дәрес куллану.
1. Исемнәрнең күплек санда тартым белән төрләндерү.
1. Иялек килешендәге исем + тартымлы исем төзелмәсен сөйләмдә куллану.
1. Кушма, парлы исемнәрнең мәгънәләрен аңлап, сөйләмдә куллану.
1. Кадәр, соң – бәйлекләре белән таныштыру.
1.  Чагыштыру, артыклык дәрәҗәсендәге сыйфатларның мәгънәләрен аңлап, сөйләмдә куллану.
1. Монда, анда  рәвешләрен сөйләмдә куллану.
1. Мин, син, ул зат алмашлыкларының иялек, юнәлеш, урын-вакыт килешләрендә сөйләмдә кулланышы.
1. Билгесез үткән заман хикәя фигыльнең 3 затта сөйләмдә куллану.
1. Татар һәм рус телләрендә сүз тәртибенең үзенчәлекләрен аера һәм аңлый белүгә ирешү.
1. Аның киләчәктә эшләнәсе эшләрен белдерү өчен иртәгә эшлим конструкөиясе белән таныштыру
Орфоэпик һәм орфографик минимум.
1. Сүз басымы. Аны дөрес куя белүгә ирешү, рус сүзләре белән чагыштырып күрсәтү. Басымлы иҗекләрне һәм сүзләрне дөрес уку һәм матур язу күнекмәләре булдыру. 
1. Басымның үзенчәлекле очракларын белү.
2.	Сингармонизм законының асылын гамәли үзләштерү.
3. Жөмлә ахырында нокта, сорау яки өндәү билгеләрен куеп, язу
күнекмәләрен гомумиләштерү.
4. Орфоэпик һәм орфографик яктан сөйләмне оештыру эшен
тирәнәйтү.

5 нче сыйныф (170 сәг.)

	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат
	Уку өчен әдәби әсәрләр

	Без мәктәптә (32сәг.)
Дәресләр расписаниесе, дәрес ләр әзерләү, өй эше эшләү. Билгеләр. Уку-язу әсбаплары, аларны тәртиптә, саклап тоту. Китапханәдә.
	Уку-язу әсбапларының барлыгын, юклыгын, санын, кирәклеген хәбәр итә белү (сорау),  үзеңә сорап алу, иптәшеңә тәкдим итү. Беренче сентябрь–белем бәйрәме турында сөйли белү. Дәресләр расписаниесе буенча нәрсә эшдәгәнне әйтә белү. Өй эшен әзерләү, әзерләмәүнең сәбәбен әйтә белү. Ни өчен яхшы, начар билгеләр алу турында сөйләшү.Уку-язу әсбаплары, аларны саклап тоту турында киңәш бирә белү. Өйдәге китапханә, газета-журналлар турында сөйләшү. Китапханәче белән нинди китап, газета-журналлар кирәклеге турында сөйләшү.
	Х.Шабанов “Китап”, Г.Әхмәтова “Дәрестә”

	Мин – өйдә булышчы. (29сәг.)
Өйдәге эшләр. Эш кушу. Эш эшләргә риза булу (булмау)..  Өй хезмәте өчен рәхмәт белдерү һәм  мактау.
	Үзеңнең көндәлек режимың турында сөйли белү. Вакытны сорый, әйтә белү. Өйдә эшләгән эшләрне әйтә, сорый, куша белү. Эш эшләргә риза булуыңны, булмавыңны белдерү.Кибеткә барырга куша, нәрсә алырга икәнен әйтә, сорый белү.Өйдәге хезмәттә катнашуга карап, кешеләргә бәя бирә белү.Өйдәге эшләрне эшләргә киңәш бирә, яхшы эшләр өчен мактый белү.
	Л.Лерон “Хәерле иртә”, Б.Рәхмәт “Бел дем! Белдем!”, Л.Лерон “Супермалай”

	Бергә эшлә, бергә аша. (19 сәг.)
Без әти-әнигә булышабыз. Кем эшләми - шул ашамый. Без бер гә эшлибез.
	Өй эшләрендә үзеңә булышырга, ярдәм итәргә сорый, нәрсә эшләргә кирәк икәнен әйтә белү. Бергә эшләргә чакыру, риза булуны әйтә белү.  Кереш сүзләр кулланып, геройлар адымына карата үз фикереңне әйтә белү.
	Ю.Ермолаева “Ике пирожный”, “Тавык, Тычкан һәм Көртлек” (татар халык әкияте), М.Газизов “Ботка” 

	Дуслар белән күңелле. (40 сәг.)
Минем дустым бар. Дус була белү сыйфатлары. Дуслар белән итәгатьле сөйләшү. Дуслар, өлкәннәр белән телефоннан сөйләшү әдәбе. Дуслар белән туган көн үткәрү. Кибеттән ризыклар алу. Табын әзерләү. Табын янында үз-үзеңне тоту.
	Дустыңның барлыгын, кемнәр белән дус икәнеңне, нинди булуын, әйтә белү. Кайда, кайчан дуслашкан, аның нинди булуын, бергә нишләгәнне сөйли белү. Чын дусның авыр хәлдә калдырмавын, бер-береңә ярдәм итү турында сөйләшү. Дусларны телефоннан уйнарга чакыра белү.  Дусларны туган көнгә итәгатьле чакыра белү. Дуслар белән туган көнгә әзерләнү, кибеттән ризыклар алу, кибетче белән сөйләшә белү. Татар халык ашларын, нәрсәләр ярату, яратмауны әйтә белү.Табын әзерләү турында сөйләшү. Табын янында үз-үзеңне тоту кагыйдәләрен сөйли белү.

	“Куркак юлдаш” (татар халык әкияте), Н.Мадъяров “Инде мактанмас”, Д.Аппакова “Рөстәм”, “Куркак юлдаш” (татар халык әкияте)

	Дүрт аяклы дусларыбыз. (12 сәг.)
Дүрт аяклы дусларның токым нары,  кыяфәтләре, гадәтләре. 
	Дүрт аяклы дусларыбызның токымнары,  кыяфәтләре, гадәтләре турында сөйләшә белү. Этләр турында кызыклы мәгълүмат әйтә белү.
	Х.Гарданов “Акыллы Карабай”

	Без спорт  яратабыз. (12 сәг.)
Тән әгъзалары. Табибта. Сәламәт булу кагыйдәләре. 
Спорт белән шөгыльләнү. 
	Тән әгъзаларының исемнәрен, нәрсә авыртуын, авыртмавын табибка әйтә, сорый белү. Спорт төрләрен аера, үзеңнең нинди спорт төрен яратканыңны, нинди спорт түгәрәгенә йөргәнеңне, физкультура дәресендә нәрсә эшләгәнеңне әйтә белү.Чисталык кагыйдәләрен сөйли, киңәш бирә белү.

	

	Тиздән каникуллар (20 сәг.)
Җәй җитү. Җәй билгеләре. Җәйге урманда. Җәйге сабантуй. Җәйге каникулда юл йөрү кагыйдәләрен саклау.
	Җәйге каникулның кайчан башлануы, кайда ял итү турында сөйләшә белү. Җәй билгеләре, ел фасылларын чагыштырып сөйли белү. Җәй көне нәрсә эшләвеңне сөйли белү. ге урманда
Сабантуйдагы милли уеннарны әйтә, сабантуйга бару, катнашу турында сөйләшү. Җәйге каникулда юл йөрү кагыйдәләрен саклау турында сөйләшү.
	М.Гафури “Җәй”, К.Ушинский “Дүрт теләк”, Р.Корбан “Җи ләктә”, Җ.Тәрҗеман “Дәү әнидә кунакта”, Б.Рәхмәт “Минем дуслар”, А.Нуриева “Юл бир!”

	Без әкиятләр укыйбыз (6 сәг.)

	
	А.Алиш “Сертотмас үрдәк”, “Төлке белән Бүре” ( татар халык әкияте)- 5кл иске дәр, Аю белән бабай.











5нче сыйныф
1. Боерык фигыльнең барлыкта һәм юклыкта  2нче затта төрләнешен сөйләмдә куллану. 
1. Хәзерге заман хикәя фигыльнең барлыкта һәм юклыкта зат-сан белән төрләнеше.
1. Билгеле үткән заман хикәя фигыльнең барлыкта һәм юклыкта зат-сан белән төрләнеше.
1. Билгесез киләчәк заман хикәя фигыльнең барлыкта зат-сан белән төрләнеше белән танышу.
1. Фигыльнең инфинитив формасын сөйләмдә куллану.
1. Фигыльнең инфинитив формасын модаль сүзләр (кирәк, кирәкми, ярый, ярамый) белән сөйләмдә куллану.
1. Эшләргә телим - конструкцияләрен сөйләмдә куллану.
1. Сыйфат дәрәҗәләре белән таныштыру, аларны сөйләмдә куллану.
1. Өчен, шикелле бәйлекләрне сөйләмдә куллану.
1. Кереш сүзләрне (минемчә, синеңчә, билгеле, әлбәттә, беренчедән, минем фикеремчә) сөйләмдә куллану.
1. Татар телендә аффиксларның кушылу тәртибе белән таныштыру.
1. -Лык/-лек, -даш/-дәш, -таш/-тәш исем ясагыч кушымчалары белән таныштыру.
1. Зат алмашлыкларының урын-вакыт килешендә төрләнешен сөйләмдә куллану.
1. Тартым һәм килеш белән төрләнгән уртаклык һәм ялгызлык исемнәренең берлек һәм күплек сандагы кушымчаларын аера белү.
1. Җөмләдә ия белән хәбәрне дөрес куллана белергә өйрәтү.
1. Мин, син, ул зат алмашлыкларының, төшем килешләрендә сөйләмдә кулланышы.


6 нчы сыйныф (170 сәг.)

	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе
	Укучыларның төп эшчәнлек төрләренә характеристика

	

	Яңа уку елы башлана (38 сәг.)
Көз җитте, яңа уку елы башлана. Бу минем мәктәбем. Уку-язу әсбаплары, аларны тәртиптә тоту. Китаплар дөньясы,китапханәгә бару, китап алу. Китапларга сак караш.
	Көз вакытын сурәтли белү. Яңа уку елы башлану, аңа әзерлек, мәктәп турында сөйли белү. Уку-язу әсбапларына сак караш турында сөйләшү. Китапның ни өчен якын дус, киңәшче икәнен сөйли белү. Китапның  нәрсә турында, авторы кем икәнен әйтә белү. Китап укырга киңәш бирә белү. Китапханәгә язылу өчен анкета тутыра белү, китапханәдән үзеңә кирәкле китапны сорый, нәрсә турында икәнен сорый, сөйли белү. Китап басылу тарихы турында кыскача белешмә бирә белү. Каюм Насыйри турында кыскача мәгълүмат бирә белү.
	М.Җәлил “Көз җитте”, Җ. Тәрҗе манов “Якын дус”, М.Латыйфуллин “Гатаның хатасы”.

	Мин - зур ярдәмче ( 25 сәг.)
А.Алиш – балалар язучысы. Өй эшләре, өлкәннәргә булышу.  Яхшы эшләр. Дуслар белән бергә эшләү.
	А.Алиш турында белешмә бирә белү. Өйдә нинди эшләр эшләүнең кирәклеген, нинди эшләр эшләргә яратканыңны, эшләргә теләгәнеңне, ничек булышканыңны сөйли белү. Эшне эшләргә инандыра, ышандыра  белү. Кереш сүзләрне кулланып, үз фикереңне раслый белү. Образларга бәя бирә, кешенең характер сыйфатларын әйтә белү.

	А.Алиш “Әни ялга киткәч”, Ф.Ярул лин “Әхмәт”, В.Осеева “Уллар”, Р.Миңнуллин “Әни кирәк”.

	Дуслар белән күңелле (26 сәг.)
Минем дустым. Чын дус нинди була? Дуслык югалу. Әләкләшү, мактану – начар гадәтләр. Дуслар белән бергә ял итү. Кунакларны сыйлау. Туган көн. Төрле рецептлар.
	 
“Дус нинди була? Ни өчен дуслашалар? Дуслар бергә нишлиләр? Минем дустым – ул нинди?”  проблемалары буенча сөйләшү. 
Туган көнгә өстәл әзерләү, өлкәннәргә хөрмәт турында сөйләшү. Әнинең туган көне, аңа булышу турында сөйли белү. Төрле рецептларны сөйли белү. 

	В.Осеева “Зәңгәр карандашлар”, Ш.Галиев “Мин”, Р.Вәлиева “Тыйнаклык”, З.Әхмәров “Әләкче”, Р.Вәлиева “Әнием туган көндә”.

	Туган җирем - Татарстан (26 сәг.)
Туган ил, туган җир төшенчәләре. Татарстанның табигате. Татарстан республикасының дәүләт символлары. Татарстанда яшәүче милләтләр, төрле телләрдә сөйләшү. Халыклар дуслыгы. Татарстанның башкаласы Казан, аның  музейлары, театрлары. Татар сәнгатенең күренекле вәкил ләре.
	Туган ил, туган җир төшенчәләре турында сөйли белү. Россиядәге, Татарстандагы диңгезләрне, елгаларны, шәһәрләрне атый белү. Татарстанның табигатен сурәтли белү. Татарстан республикасының дәүләт символлары турында белешмә бирә белү. Татарстанда яшәүче милләтләр, үзеңнең милләтеңне, нинди телдә сөйләшүеңне әйтә белү.  
Татарстанда халыкларның дус яшәве турында сөйли белү. Казан шәһәре турында мәгълүмат бирә белү. Татар сәнгать вәкилләренең исемнәрен әйтә белү. 

	Ә.Ерикәй “Туган ил”, “Мәскәү”, Р.Миңнуллин “Туган тел”, 

	Табигать белән бергә (27 сәг.) 
Нәрсә ул табигать? Табигатьнең безгә файдасы. Табигатьне саклау. Кошлар дөньясы. Хайваннар дөньясы. Кыргый хайваннар. Дүрт аяклы дусларыбыз.
	Табигать, аның кешеләргә файдасы турында сөйләшү. Кешеләрнең урманга салган зыяны,  табигатьне саклау турында киңәшләр бирә белү. Кошлар, хайваннар  тормышыннан кызыклы мәгълүматлар сөйли белү. Дүрт аяклы дусларыбызның токымнары,  кыяфәтләре, гадәтләре, аларны саклау, карау турында сөйләшү.
	Р.Фәйзуллин“Кызыл китап”, Л.Толстой “Кош чык”,  Ш.Галиев “Курыкма, тимим”, Т.Миңнуллин “Авыл эте Акбай”.

	

	 Сәламәт тәндә – сәламәт акыл (20 сәг.)
Спорт төрләре. Спорт белән шөгыльләнү. Олимпия уеннары. Сәламәт булу кагыйдәләре. 

	Спорт төрләре һәм нинди спорт төрләре белән шөгыльләнү турында сөйли белү. Олимпия уеннары, кайда барлыкка килгәнен, нинди уеннар булуын, олимпия уты, олимпия флагы турында сөйли белү. Сәламәт булу өчен нинди кагыйдәләр үтәргә кирәклеген сөйли белү.
Кешенең еш авыру сәбәпләрен әйтә, аңа авырмаска киңәшләр бирә белү. Табибтә кай җирең авырту турында сөйләшү.
	Йолдыз “Илдус һәм вирус”

	Светофор – минем дустым (8 сәг.)
Юлда сак булу. Юл йөрү кагыйдәләре.

	Ни өчен юлда сак булырга кирәклеген әйтә белү. Юл йөрү кагыйдәләрен сөйли белү. Юл йөрү кагыйдәләрен сакларга киңәш бирә белү.
	



6 нчы сыйныф
1. Туры сөйләм белән таныштыру.
1. Тартымлы исемнәрнең килеш белән төрләнеше белән танышу, текстта аңлый белү.
1. Хәл фигыльнең -гач/-гәч, -кач/-кәч формасы белән таныштыру.
1. Бәхеткә каршы, кызганычка каршы, киресенчә кереш сүзләрен сөйләмдә куллану.
1. Шарт фигыльнең барлыкта һәм юклыкта зат-сан белән төрләнеше.
1. Билгесез үткән заман хикәя фигыльне сөйләмдә куллану.
1. Билгеле киләчәк заман хикәя фигыльнең барлыкта зат-сан белән төрләнеше белән танышу.
1. Җөмләнең баш кисәкләре: ия һәм хәбәр, алар арасында сызык куелу очраклары белән таныштыру.
1. Барыйм әле төзелмәсе белән таныштыру.
1. Чакыру кәгазе яза белү.
1. Барасы килә, эчәсе килми төзелмәләре белән таныштыру.
1. Җыю, микъдар, тәртип саннарының кулланылышын кабатлау.
1. Боерык фигыльне барлыкта һәм юклыкта зат-сан белән төрләндереп куллану.
1. Минем барасым килә, килми төзелмәләрен куллану.


7 нче сыйныф (170 сәг.)
	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	Яхшы уку җиңелме? (30 сәг.)
Классташларның  укуы, билгеләр алуы, өй эшен эшләү, дәрестә катнашу. Уку-язу әсбаплары, аларны тәртиптә тоту. Яхшы уку серләре, яхшы уку өчен кирәкле сыйфатлар. 
	Яңа уку елындагы яңалыклар, җәйге ялны ничек уздыру, классташларыңның ничек укуы, нинди билгеләр алу, өй эшен ничек эшләү, дәрестә ничек катнашу турында сөйләшү. Начар билгегә үз карашын әйтә белү. Уку-язу әсбапларын тәртиптә тоту, яхшы уку серләре, яхшы уку өчен нинди холык сыйфатлары кирәклеге турында сөйләшү. Отличник булу – авторитетмы? дигән темага үз карашыңны дәлилли белү.
	Х.Шакиров “Хуш килдең,беренче сен тябрь», З.Туфайло ва “Самат”, Ш.Ман нур “Киңәш”, М.Мәһдиев “Рус те ле дәресендә”, Р.Вәлиев “Ике”ле”, Р.Миңнуллин “Отличник” 

	Без бергә ял итәбез (20 сәг.)
Буш вакыт: файдалы,  файдасыз үткәрү. Яшьтәшләрнең үз-үзләрен җәмгыят урыннарында тотышы. Яшүсмерләрнең мөнәсәбәтен дә алдашу, ялганлашу. Яшьтәшләр белән бәйрәмнәрне оештыру, уздыру
	Буш вакыт – ул нинди вакыт, аны ничек файдаланырга? Буш вакытны файдалы,  файдасыз үткәрү. Яшьтәшләрнең үз-үзләрен җәмгыят урыннарында тотышы турында сөйләшү, бәя бирә белү.
Яраткан шөгылең турында сөйли белү. 
Спорт түгәрәкләренә йөрү, спорт уеннарында катнашу, спорт чараларын, тапшыруларын карау турында сөйләшү.

	Ш.Галиев “Рәхмәт ләр хакында”, Н.Фәттах “Велоси педлы Мөнир”, 

	Өлкәннәр һәм без (20 сәг.)
Өлкәннәр һәм кечкенәләрнең гаиләдә үзара мөнәсәбәтләре. Өлкәннәрдән рөхсәт сорау. Гаиләдә бергә бәйрәмнәр үткәрү.

	Өлкәннәр һәм кечкенәләрнең гаиләдә үзара мөнәсәбәте турында сөйләшү. Кушкан эшкә җаваплы караш турында сөйләшү. Өлкәннәргә үзеңнең кая барырга, нишләргә теләгәнеңне әйтә белү, өлкәннәрдән рөхсәт сорый белү. Гаиләдә бергә бәйрәмнәр үткәрү, әти-әниләрне бәйрәм белән котлау турында сөйли белү.Әниләр көне турында сөйли белү.

	Р.Мингалим “Иң зур кеше”, В.Казыйханов “Вөҗдан газабы”, Ш.Галиев “Тагын бер рәхмәт”

	Әдәбият – сәнгать дөньясында (25 сәг.)
Татар җырчылары, композиторлары, рәссамнары, сәнгать тарихына кергән һәм бүгенге көндә иҗат итүче сәнгать эшлеклеләре. 
	Татар җырчылары, композиторлары  турында сөйли белү: Илһам Шакиров, Сара Садыйкова, Салават Фәтхетдинов, Хәни Фәрхи, Иркә, Мөнир Рахмаев, “Эссе” төркеме,һ.б.
Татар рәссамнары, сәнгать эшлеклеләре турында сөйли белү: Харис Якупов, Бакый Урманче. Җыр һәм музыка, музыка кораллары, төрле җыр, бию конкурслары, аларда катнашу турында сөйләшү.
	Г.Зәйнашева “Үз илемдә”

	Без Татарстанда яшибез (20 сәг.)
Татарстанның территориясе, аның географик урыны, климаты, файдалы казылмалары.   Татарстанның башкаласы Казан, аның  бүгенге йөзе, тарихи истәлекләре, музейлары, театрлары, ял итү урыннары.  

	Татарстанның территориясе, аның географик урыны, климаты, файдалы казылмалары.
Казанның тарихи урыннары турында сөйли белү. 
Казандагы спорт төзелмәләре, анда була торган ярышлар, катнашу мөмкинлекләре турында сөйли белү. Яңа ял итү урыннары: аквапарклар (Ривьера, Летостоп, Барионикс), картодром, күңел ачу парклары (Кырлай, парк Хаус, Крейзипарк) турында сөйли белү.
	

	Юл йөрү кагыйдәләре (15 сәг.)     “Яшь юл хәрәкәте инспекторы (ЮИД)” эшчәнлеге, “Имин тәгәрмәч” республика конкурсы.

	Юл билгеләрен, юл йөрү кагыйдәләрен белү, үтәү кирәклеге турында сөйләшү.  “Яшь юл хәрәкәте инспекторы (ЮИД)” эшчәнлеге, “Имин тәгермәч” республика конкурсы  турында сөйләшү.
Автодромда юл йөрү кагыйдәләрен өйрәнү турында сөйли белү.
	



7 нче сыйныф
1. Хәл фигыльнең 4нче формасы белән таныштыру, -ып, -еп,-п; -гач-гәч/-кач-кәч формаларын сөйләмдә куллану.
1. Исем фигыль формалары белән таныштыру.
1. Кушма, парлы, тезмә исемнәрнең ясалышы, аларның сөйләмдә кулланылуы.
1. Сыйфат фигыльнең хәзерге һәм үткән заман формалары белән таныштыру. 
1. Рәвеш төркемчәләре белән таныштыру, сөйләмдә куллану.
1. Синоним һәм антоним сүзләрне сөйләмдә куллану.
1. Тезүче (һәм, да-да, әмма, яки) һәм ияртүче (әгәр, шуңа күрә) теркәгечләрне сөйләмдә куллану.
1. Тәрҗемә аша кисәкчәләрнең семантик мәгънәләре белән таныштыру (-да/-дә, -та/-тә, гына/генә, иң, бит, инде).
1. Җөмләнең баш һәм иярчен кисәкләрен билгеләргә өйрәтү.
1. Җыючы (һәм, да-да, та-та,ни...ни), каршы куючы (ләкин, ә, әмма), бүлүче (я, яки) теркәгечләре белән җөмләләр төзү күнекмәләрен системалаштыру.



8 нче сыйныф (170
	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	Күп укыган – күп белер. (сәг.)
Классташларның  укуы, билгеләр алуы, өй эшен эшләү, дәрестә катнашу. Дәресләр расписаниесен, дәресләр әзерләү, әзерләмәүнең сәбәбен әйтә белү. Уку-язу әсбаплары, аларны тәртиптә тоту.
Китаплар дөньясы, китапханәгә бару, китап алу. Яхшы уку серләре , яхшы уку өчен кирәкле сыйфатлар. Интернет аша үз белемеңне күтәрү. Белем алу һәм тормышта үз урыныңны табу проблемасы.
	 “Яхшы уку җиңелме?” проблемасы буенча сөйләшү.
“Яхшы уку һәм яхшы яшәү” проблемасы буенча фикер алышу.
Интернет аша үз белемеңне күтәрү турында сөйләшү. Татарстанның Милли китапханәсе турында сөйли белү.
	Р.Вәлиева “Мәктәбем”, К.Насыйри “Әбүгалисина”, В.Нуриев “Өлгерәм әле...”, Р.Вәлиева “Барый телевизор карый”

	Мин һәм минем яшьтәшләрем. ()
Яшьтәшләрең белән аралашу. Яшьтәшләрнең тышкы кыяфәте һәм эчке сыйфатлары. Матур киенү серләре. Яшьтәшләр белән аралашу кагыйдәләре. Яшүсмерләрнең мөнәсәбәтендә алдашу, ялганлашу. Яшүсмерләрнең файдалы хезмәттә катнашуы, гаилә бюдҗетына үз өлешләрен кертә алуы. Яраткан шөгыльләр: музыка, бию, рәсем ясау, уку һ.б. Кәрәзле телефонга бәйлелек. Аралашуның төрле ысуллары.
	Яшьтәшләрең белән аралашу кагыйдәләре, дуслашу серләре, нинди кызлар һәм малайлар ошавы турында сөйләшү. Яшьтәшләрең белән аралашу кагыйдәләре турында сөйләшү. Алдашу– иң яман гадәт, хатаңны тану – батырлык икәне турында сөйләшү. Яшүсмерләрнең мөнәсәбәтендә алдашу, ялганлашу кебек күренешләргә үз карашын белдерә белү. Укучылар арасында үз-үзеңне раслау проблемалары турында сөйләшү. Яшьтәшләр белән бәйрәмнәрне оештыру, уздыру турында сөйләшү.
Яраткан музыкаң, төркем, җырчы, компьютер уеннары турында сөйли белү.
Кәрәзле телефон, плеерларны куллану, аларга бәйлелек турында сөйләшү. Телефон аша аралашуга карашларын әйтә белү.

Яшүсмерләрнең мөнәсәбәтендә алдашу кебек күренешләргә үз карашыңны белдерә белү.
Яшүсмерләрнең файдалы хезмәттә катнашуы, гаилә бюдҗетына үз өлешләрен кертә алулары турында сөйләшү. Укучылар арасындагы яшь талантлар турында әйтә белү.

	Ф.Яруллин “Җилкәннәр җилдә сынала”, Ш.Галиев “Тимер мускул”, К.Даян “Өзелгән чәчәкләр”, М.Галиев “Җиңәсем килде”

	Буш вакытымны мин ничек үткәрәм? (сәг.)
Буш вакыт: файдалы,  файдасыз үткәрү.  Яраткан шөгыльләр: музыка, бию, рәсем ясау, уку һ.б. Компьютерга бәйлелек. Виртуаль аралашуның төрле ысуллары. Ял көннәре. Ял итү урыннары (кино, театр, кафэ һ.б.) Караган фильм, андагы геройлар. Музыка һәм сынлы сәнгать, театр һәм кино белән кызыксыну.  Сәяхәт итү.
	 “Егетлек" проблемасы буенча сөйләшү.
Яраткан музыкаң буенча фикер алышу.
Виртуаль аралашуның төрле ысуллары турында сөйләшү.
	Н.Дәүли “Бәхет кайда була?”, Дәрдемәнд “Бер хәзинә”,Н.Дәүли “Хезмәткә-хөрмәт”, Р.Миңнуллин “Кирәк!”

	Табигать һәм кеше. ( сәг.)
Табигать серләре, табигатьтәге кызыклы күренешләр, ел фасыллары. “Яшел планета” конкурсында, “Мин чисталык яратам”, “Кошларга ярдәм” акцияләрендә катнашу. “Кеше һәм табигать” проблемалары.

	Табигатькә сак караш турында сөйләшү.
Табигать серләре, табигатьтәге кызыклы күренешләр турында мәгълүмат бирә белү
“Мин чисталык яратам”, “Кошларга ярдәм” акцияләрендә катнашу турында  сөйләшү.
	

	Без Татарстанда яшибез. ( сәг.)
Татарстанның территориясе, аның географик урыны, климаты, файдалы казылмалары. Татарстанның табигате: елгалар, үсемлекләр, җәнлекләр; аларның атамалары, исемнәре. Татарстанда яшәүче милләтләр, төрле телләрдә сөйләшү. Халыклар дуслыгы. Татарстанның башкаласы Казан, аның  бүгенге йөзе, тарихи истәлекләре, музейлары, театрлары, ял итү урыннары. Татар сәнгатенең күренекле вәкилләре.
	Татарстанның урыны, климаты, мәйданы, табигый байлыклары турында сөйли белү. Казан шәһәрендәге яңа үзгәрешләр турында сөйли белү. 
Казанның бүгенге йөзе, архитектура истәлекләре, яңа ял итү урыннары.
	Г.Ибраһимов “Алмачуар”

	Татарстанның уллары һәм кызлары ( сәг.)

	Габдулла Тукайның балачагы турында сөйли белү.
А.Алиш, Галимҗан Ибраһимов  турында белешмә бирә белү, әсәрләренең эчтәлеген кыскача сөйләү.

	Г.Тукай “Исемдә калганнар”, “Су анасы”, “Шүрәле”, Ә.Фәйзи “Тукай”





8 нче сыйныф
1. Сыйфат фигыльнең барлыкта һәм юклыкта заман формалары белән таныштыру.
1. Хәл фигыльнең 4 төрен сөйләмдә куллану.
1. Хикәя фигыльнең тәмамланмаган үткән заман, күптән үткән заман, кабатлаулы үткән заман формаларын текстта аңларга өйрәтү.
1. Фигыльнең йөкләтү, уртаклык юнәлншләрен гамәли үзлүштерү.
1. Теләк фигыльне сөйләмдә куллану.
1. Боерык фигыльнең 3 затта төрләнеше.
1. Бәйлек һәм бәйлек сүзләрне сөйләмдә куллану.
1. Фразеологик берәмлекләр белән таныштыру.
1. Билгеләү, билгесезлек, юклык, күрсәтү, тартым алмашлыкларының сөйләмдә еш кулланыла торган очраклары белән таныштыру.
1. Сан төркемчәләрен гомумиләштереп кабатлау.
1. Сөйләмдәге актив ымлыклар белән таныштыру.
1. Җыйнак һәм җәенке җөмләләрне сөйләмдә куллану.
1. Аналитик фигыльләр белән таныштыру.
1. атау җөмләләрне сөйләмдә танып белергә өйрәтү.


9 нчы сыйныф (136)
	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе, коммуникатив максат, 
	Уку өчен әдәби әсәрләр

	Без Татарстанда яшибез. ( 16 сәг.)
Татарстанның территориясе, аның географик урыны, климаты, файдалы казылмалары. Татарстанның табигате: елгалар, үсемлекләр, җәнлекләр; аларның атамалары, исемнәре. Татарстанда яшәүче милләтләр, төрле телләрдә сөйләшү. Халыклар дуслыгы. Татарстанның башкаласы Казан, аның  бүгенге йөзе, тарихи истәлекләре, музейлары, театрлары, ял итү урыннары. Татар сәнгатенең күренекле вәкилләре.
	Татарстанның икътисади (экономик) хәле, чит илләр белән бәйләнешләре турында әйтә белү.
Татар музыка сәнгате тарихы турында сөйли белү.
Александр Ключарев, София Гобәйдуллина, Салих Сәйдәшев турында белешмә бирә белү.
Татар театр сәнгате барлыкка килү турында белешмә бирә белү.
	И.Юзеев “Татарстаным”, 

	Китап - киңәшчем, дустым минем. ( 18 сәг.)
Классташларның  укуы, билгеләр алуы, өй эшен эшләү, дәрестә катнашу. Дәресләр расписаниесен, дәресләр әзерләү, әзерләмәүнең сәбәбен әйтә белү. Уку-язу әсбаплары, аларны тәртиптә тоту.
Китаплар дөньясы, китапханәгә бару, китап алу. Яхшы уку серләре , яхшы уку өчен кирәкле сыйфатлар. Интернет аша үз белемеңне күтәрү. Белем алу һәм тормышта үз урыныңны табу проблемасы.

	Китаплар, китапханәләрнең тормышыбыздагы роле турында сөйли белү.
Китаплар дөньясыннан кызыклы фактлар турында сөйләшү.
Белем алу һәм тормышта үз урыныңны табу проблемасы турында сөйләшү.
	Р.Вәлиев “Саумы, китап!”, К.Насыйри “Әбүгалисина”, М.Мәһдиев “Колаямбу плантациядә үсә”, Л.Ихсанова “Бер маҗара”, 

	Һөнәр сайлау. (22 сәг.)

	Үз гаилә членнарының профессияләре турында сөйләшү.
Төрле профессияләргә хас сыйфатлар турында фикер алышу.
Үзеңә ошаган профессияне яклый белү.
Үзе турында резюме, эшкә алу турында гариза яза белү.
	Г.Әпсәләмов “Ак чәчәкләр”, Г.Ахунов “Хәзинә”, И.Юзеев “Таныш моңнар”, Р.Вәлиева “Гомәр белән һөнәр”

	Ата-анага хөрмәт мәҗгелек
	
	“Алтын алмалар” (татар халык әкияте), “Зирәк карт” (татар халык әкияте), С.Хәким “Әнкәй”, А.Шамов “Госпитальдә”, Н.Әхмәдиев “Ана”

	Аралашу әдәбе. ( 30 сәг.)
Яшьтәшләрнең тышкы кыяфәте һәм эчке сыйфатлары. Матур киенү серләре. Яшьтәшләр белән аралашу кагыйдәләре. Яшүсмерләрнең мөнәсәбәтендә алдашу, ялганлашу. Яшүсмерләрнең файдалы хезмәттә катнашуы, гаилә бюдҗетына үз өлешләрен кертә алуы.
	Дуслыкны саклый белү серләре турында сөйләшү 
Яшүсмерләрнең бәйрәмнәре турында сөйләшү.
Ярыймы, ярамыймы? Кайчан, нәрсә турында сөйләшергә мөмкин? Сөйләшү әдәбе турында фикер алышу.
	И.Гази “Ак сирень», Ф.Яруллин “Ике кояшым бар, Илсөя”

	Буш вакыт. ( 25 сәг.) 
Буш вакыт: файдалы,  файдасыз үткәрү.  Яраткан шөгыльләр: музыка, бию, рәсем ясау, уку һ.б. Компьютерга бәйлелек. Виртуаль аралашуның төрле ысуллары. Ял көннәре. Ял итү урыннары (кино, театр, кафэ һ.б.) Караган фильм, андагы геройлар. Музыка һәм сынлы сәнгать, театр һәм кино белән кызыксыну.  Сәяхәт итү.

	Спорт төрләре, Татарстанның атаклы спортчылары, төрле спорт түгәрәкләренә йөрү турында сөйләшү. 
Дусларыңны спорт белән шөгыльләнергә кирәклегенә инандыру. 
Ял көнен уздыруны   планлаштыру. 
Караган фильм, андагы геройлар турында фикер алышу. 
Минем виртуаль дөньям. Компьютер уеннары, программалар төзү, онлайн режимында аралашу, төрле сайтларга теркәлү, компьютер белән мавыгу турында сөйләшү.
	Г.Шәрәфи “Күңелдә гөлләр үсә”, Ш.Галиев “Урам ул нинди?”, Р.Миңнуллин “Ә ни өчен?”, Ш.Еникеев “Солтангәрәйнең язмышы”(доступная среда)

	Табигать һәм кеше. ( 15 сәг.)
Табигать серләре, табигатьтәге кызыклы күренешләр, ел фасыллары. “Яшел планета” конкурсында, “Мин чисталык яратам”, “Кошларга ярдәм” акцияләрендә катнашу. “Кеше һәм табигать” проблемалары.


	 “Кеше һәм табигать” про-блемалары буенча сөйләшү.

	Р.Мөхәммәдиев “Беренче умырзая”, М.Гафури “Кыр казы”, Р.Бәшәр “Авыру урман”

	Беркем дә, бернәрсә дә онытылмый. ( 10 сәг.)

	Бөек Ватан сугышы турында белешмә бирә белү. 9нчы Май – Җиңү көне. Рейхстагка җиңү байрагын элүчеләр, Бөек Ватан сугышында катнашкан өлкән буын-ветераннар турында сөйләшү.
	Ф.Кәрим “Ватаным өчен”



9 нчы сыйныф
1. Җөмләнең баш һәм иярчен кисәкләренең исемнәрен әйтә, сорау куя,аера белү.
1. Гади һәм кушма җөмләләрне аера белергә өйрәтү.
1. Теркәгечле һәм теркәгечсез тезмә кушма җөмләләрне сөйләмдә куллана белү күнекмәләрен булдыру.
1. Җыючы, каршы куючы, бүлүче теркәгечле кушма җөмләләрне сөйләмдә куллану.
1. Иярчен хәл җөмләләрнең иярчен вакыт җөмлә, урын җөмлә, максат җөмлә, шарт җөмлә, сәбәп җөмлә, кире җөмләләре белән таныштыру һәм аларны сөйләмдә урынлы кулланылуына ирешү.
1. Тезмә һәм ярченле кушма җөмләләрдә тыныш билгеләрен дөрс кую һәм аларны тиешле интонация белән әйтүне таныштыру



10 нчы сыйныф (102)
	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе
	Укучыларның төп эшчәнлек төрләренә характеристика

	
	Белем һәм тормыш. ( 15 сәг.)
Киләчәккә минем сайлаган юлым. Теләк һәм мөмкинлекләр.
Казан дәүләт университеты турында сөйли белү.
Казан университетының Н.И.Лобачевский исемендәге китапханәсе турында сөйли белү. 
Төрле телләр өйрәнү кирәклеге турында сөйләшү.
Чит илләрдәге татарлар тормышы турында сөйләшү.
	

	
	Шушы яктан , шушы туфрактан без... ( 15 сәг.)
Татар халкы тарихы турында турында белешмә бирә белү. Казанның тарихи һәм истәлекле урыннары турында сөйләшү. Татарстанның сынлы сәнгате турында кыскача сөйли белү
Яшәгән төбәгеңдә сине борчыган проблемалар турында сөйләшү.
Татарстанда яшьләр хәрәкәте, яшьләрнең төрле акцияләрдә катнашуы.
	

	
	Зарарлы гадәтләрдән сакланыгыз! ( 22 сәг.)
Сәламәтлек – үзе бер бәхет. 
Зарарлы гадәтләр, алардан ничек котылырга? 
Модага ияреп киенү һәм сәламәтлек.
	

	

	Дустың булмаса эзлә, тапсаң сакла. ( 15 сәг.)
 Дустым, аның уңай һәм тискәре сыйфатлары, яхшы һәм начар гадәтләре, дус була белү, дуслар белән аралашу серләре.
	

	
	Саф хисләр, беренче хисләр... ( 20 сәг.)

Кызлар-егетләр дуслыгы, үзара аралашу әдәбе турында сөйләшү.
Саф хисләр, беренче хисләр, аларга сак караш турында сөйләшү.
Бергә ял итү турында сөйләшү.
	

	
	Беркем дә, бер нәрсә дә онытылмый. ( 15 сәг.)
Бөек Ватан сугышы чорында Татарстан кызлары һәм улларының батырлыгы.
	




11 нче сыйныф (102)
	Предмет буенча билгеләнгән тематик эчтәлек, якынча сәгатьләр саны
	Тема буенча предмет нәтиҗәсе
	Укучыларның төп эшчәнлек төрләренә характеристика

	
	Алда юллар, кайсын сайларга? ( 26 сәг.)
Югары уку йортлары һәм без сайлаган  һөнәрләр.   
Бүгенге  икътисади тормыш-тагы яңа һөнәрләр. 
Бүгенге мәктәптә мине борчыган проблемалар.
Без сайлаган профессияләр, аларга куелган таләпләр.
	

	
	Шушы яктан , шушы туфрактан без... ( 12 сәг.) 
Татарстанның яңа икътисади үсеш дәрәжәсе, дөньякүләм аренада бүгенге урыны.
Татарстанның бөтендөнья спорт үсешенә керткән өлеше, Казандагы яңа спорт корылмалары турында сөйләшү.
	

	 
	Спорт һәм сәламәт яшәү рәвеше. ( 14 сәг.)
Спорт төрләре, дөньякүләм танылган спортчылар, 
Татарстанның атаклы спортчылары.
Шәһәребездә, авылыбызда спорт белән шөгыльләнү өчен шартлар. Алар нинди?
	

	
	Гаилә һәм балалар ( 25 сәг.)
Балаларны ярату, саклау, ата-ананың балалар алдындагы бурычы. Ятим балалар. 
Балаларның ата-аналар каршындагы бурычы, өлкәннәргә мөнәсәбәт проблемалары.
	

	

	Беренче хисләр , гаилә кору... ( 25 сәг.)
Дуслык мәхәббәткә әверелә аламы? 
Дуслыкта, мәхәббәттә кызларның һәм егетләрнең роле. Мәхәббәт һәм байлык.
Без гаилә корырга әзерме?
Катнаш гаиләләр, аларның киләчәге? 

	



















Рус телендә сөйләшүче балаларның татар теленнән белем һәм күнекмәләрен тикшерү төрләре.
Башлангыч сыйныф 
	№
	   Эш төрләре
	Сыйныфлар

	
	
	I
	II
	III
	IV

	 1.
	  Тыңлап аңлау
	Сүзләр, сүзтезмә
ләр
	0,1-0,2 минут
	0,2-0,4
минут
	0,3-0,5
минут

	2.
	Диалогик  сөйләм
	3 реплика
	4 реплика
	5 реплика
	6 реплика

	3.
	Монологик сөйләм
	4 фраза
	5 фраза
	6 фраза
	7 фраза

	 4.
	Һәр тема буенча ара-лаша белү күнекмә-ләрен ситуатив күне-гүләр аша тикшерү
	2
	2
	3
	4

	5.
	Уку
	15-25 сүз
	25-35 сүз
	35-45 сүз
	45-55 сүз

	6.
	Язу:
	
	
	
	

	
	күчереп язу (гади җөмлә)
	1-2 җөмлә
	3-4 җөмлә
	4-5 җөмлә
	5-6 җөмлә

	
	сүзлек диктанты
	
	5-6 сүз
	7-8 сүз
	8-9 сүз

	
	Сочинение (өйрәнү характерында)
	
	
	4-5 җөмлә
	5-6 җөмлә


5-9 нчы сыйныфлар
	№
	Эш төрләре
	Сыйныфлар
	
	
	

	
	
	5
	6
	7
	8
	9

	1.
	Тыңлап аңлау
	0,5-0,7 минут
	0,8-0,9 минут
	1 минут
	1,2 минут
	1,5 минут

	2.
	Диалогик сөйләм 
	5-6 реп-лика
	6-7 реп-лика
	7-8 реп-лика
	9-10 репли
ка
	11-12 реп-лика

	3.
	Монологик сөйләм
	7-8 фраза
	8-10 фра-за
	8-10 фра-за
	10-12 фраза
	10-12  фраза

	4.
	Һәр тема буенча ара-лаша белү күнекмә-ләрен ситуатив күне-гүләр аша тикшерү
	4
	4
	4
	4
	5

	5.
	Уку
	55-60сүз
	60-70 сүз
	70-80 сүз
	80-90 сүз
	90-95 сүз

	6.
	Язу:
	
	
	
	
	

	
	сүзлек диктанты
	8-10сүз
	10-15 сүз
	15-18 сүз
	18-22 сүз
	22-25 сүз

	
	сочинение
	5-7 җөм-лә
	7-8 җөм-лә
	8-9 җөмлә
	9-10 җөмлә
	10-12 җөмлә


10-11 нче сыйныфлар
	№
	Эш төрләре
	Сыйныфлар
	

	
	
	10
	11

	1.
	Тыңлап аңлау
	1,5-2,0 минут
	2-2,5 минут

	2.
	Диалогик сөйләм 
	11-12 реплика
	 13-14 реплика

	3.
	Монологик сөйләм
	10-12 фраза
	12-14 фраза

	4.
	Һәр тема буенча ара-лаша белү күнекмә-ләрен ситуатив күне-гүләр аша тикшерү
	5
	5

	5.
	Уку
	95-100 сүз
	95-100 сүз

	6.
	Язу:
	
	

	
	сүзлек диктанты
	25-27 сүз
	28-30 сүз

	
	сочинение
	12-15 җөмлә
	13-15 җөмлә



Укучыларның сөйләм күнекмәләрен бәяләүгә аңлатма.
Рус телле балаларга татар теле укытуның төп максаты Татарстан республикасында дәүләт теле дип игълан ителгән татар телендә иркен сөйләшә алган билингваль шәхесләр формалаштыру. Билгеле булганча, социолингвистик фәне координатив типтагы (ана телендә, өйрәнә торган икенче телдә хатасыз аралаша), субординатив типтагы (ана телендә хатасыз, икенче телдә хаталар җибәрү фараз ителә), катнаш типтагы (ике телдә дә аралашуда хаталар булу фаразлана) шәхесләрне аера. Безнең социолингвистик ситуациядә программа авторлары татар теленә өйрәтүнең төп максатын субординативтиптагы тел шәхесләре формалаштыруда күрәләр. Ягъни, рус телле балалар язма, телдән аралашу процессында хаталар җибәрергә мөмкиннәр, ләкин алардан программада күрсәтелгән тематика буенча татар телендә сөйләшә-аралаша белү тәлап ителә.
Чит телләр укытуда балаларның белемнәрен контрольгә алу процессында “коммуникативно-достаточный уровень – аралашу өчен җитәрлек дәрәҗә, коммуникативно-недостаточный уровень – аралашу өчен җитәрлек булмаган дәрәҗә” төшенчәләре яши (В.П.Беспалько). Әгәр үзләштерү дәрәҗәсе 0,7 коэффициентыннан югары булса, аралашу өчен җитәрлек дәрәҗә дип санала һәм укучыга “4”, “5”ле билгеләре куела; әгәр үзләштерү дәрәҗәсе 0,7 коэффициентыннан түбән булса, аралашу өчен җитәрлек булмаган дәрәҗә дип санала һәм укучыга “3”, “2”ле билгеләре куела. Ягъни, үзләштерү коэффициенты 0,7 булса – “3”ле, 0,8-0,9 булса – “4”ле, 0,9 – 1 булса – “5”ле билгеләре куела.
Үзләштерү коэффициенты түбәндәге формула белән исәпләнә:
Ку = а : р, кайда Ку – үзләштерү коэффициенты, а – дөрес үтәлгән биремнәр саны, р – барлык биремнәр саны. 
Әйтик, сүзлек диктанты 20 сүздән тора. Укучы 5 сүздә хата җибәрә. Аның үзләштерү коэффициенты 15:20 =7,5. Ул “4”ле билгесе ала ала. 
Әйтик, укучыларның сөйләшә алуын тикшерү өчен 5 ситуатив күнегү бирелде. (Позови друга кататься на лыжах) Укучы 4 күнегүдә сөйләм бурычын дөрес аңлап, аралаша алуын күрсәтте. Аның үзләштерү дәрәҗәсе коэффициенты 4:5 = 0,8 була. Ул “4”ле билгесе ала.
Әйтергә кирәк, чиреклек, еллык билгеләре программада күрсәтелгән темалар буенча укучыларның диалогик, монологик сөйләмгә чыгу дәрәҗәләре белән билгеләнә.
Рус телле балаларга татар теле укыту процессын коммуникатив технология нигезендә оештыру үзенчәлекләре.
Рус телле балаларны татар сөйләменә өйрәтү процессы  коммуникатив технология нигезендә цикллылыкка корылган булуында. Цикл - текстны укып, аның эчтәлеген диалогик, монологик, ягъни мөстәкыйль сөйләм дәрәҗәсенә җиткерү өчен кирәк булган дәресләр саны. Бу сан даими түгел. Ул текстның лингвистик яктан катлаулылыгына, текстның күләменә бәйле.
    Методик әдәбиятта күрсәтелгәнчә, текстны өйрәнү өч этаптан тора: текст алды, текст этабы һәм тексттан соңгы этап. 1нче этапта укучылар текстны лингвистик яктан кабул итәргә әзерләнергә тиешләр. Дәрес тибы буенча бу дәресләр лексик күнекмәләр формалаштыру дәресләре (ЛКФ) һәм грамматик күнекмәләр формалаштыру дәресләре (ГКФ) дип аталалар. Әгәр тел өйрәтү процессын тел һәм әдәбият дәресләренә бүлү укыту планына кертелгән икән, без аларны татар теле дәресләре дип атарбыз, ягъни татар теленең лексикасына, грамматикасына өйрәтү дәресләре. Укучылар, текстны беркадәр лингвистик яктан кабул итәргә әзерләнгәч, текстның үзен укырга күчәргә мөмкин. Бу дәрестә, нигездә, турыдан-туры текстны уку, текст өстендә эшләү буенча күнегүләр системасы өстенлек итә. Шуңа күрә аны уку дәресләре дип атарга мөмкин. Дәрес тибы ягыннан лексик-грамматик күнекмәләрне камилләштерү дәресе (ЛГКК) була. Бу тип дәрес тә текстның авырлыгына карап, бер яки берничә дәрес булырга мөмкин. Мондый дәресләрдә алда өйрәнелгән лексика һәм грамматика турыдан-туры текстта кабатлана, төрле бәйләнешләргә керә, ягъни лингвистик материалны сөйләмдә куллану камилләшә.
    Текстан соң булган этапта текст эчтәлеге һәм аңа салынган әхлакый проблема буенча диалогик-монологик сөйләмгә чыгу дәресләре оештырыла. Дәрес типлары да диалогик-монологик сөйләм дәресләре дип атала. Бу дәресләрдә тексттагы лексик-грамматик материал сөйләмдә мөстәкыйль кулланылу дәрәҗәсенә җиткерелә, укучылар материал эчтәлеге буенча спонтан сөйләм этабына чыгалар. Аңлашылганча, тел өйрәтү процессында татар теле һәм әдәбият дәресләре үзара шартлы бәйләнештә булалар. Циклда әдәби әсәрне өйрәнү өчен бирелгән сәгатьләр санына татар теле дәресләре саны да, әдәбият дәресләре саны да керә.     

